
C O N G R E G A T I O G E N E R A L I S XIX 

14 novembris 1962 

Exc.mus P. D. PERICLES FELICI, arch. tit. Samosatensis, secretarius 
generalis: 

Praeest hodiernae congregationi generali em.mus ac rev.mus D. 
card. Eugenius Tisserant, Decanus. 

Incipit disceptatio de principiis generalibus circa constitutionem 
de fontibus revelationis. Loqui postulaverunt: 

Em.mi ac rev.mi D D . cardinales: Liénart, ep. Insulensis in Gallia; 
Ioseph Frings, arch. Coloniensis in Germania; Ernes tus Ruffini, arch. 
Panormitanus in Italia; Ioseph Siri, arch. Ianuensis in Italia; Ferdinan-
dus Quiroga, arch. Compostellanus in Hispania; Paulus Aemilius Léger, 
arch. Marianopolitanus in Canada; Franciscus Kónig, arch. Vindobonen-
sis in Austria; Bernardus Alfrink, arch. Ultraiectensis in Hollandia; Leo 
Ioseph Suenens, arch. Mechliniensis in Belgio; Ioseph Ritter, arch. S. Lu-
dovici in Statibus Foederatis Americae Septemtrionalis; Augustinus 
Bea; beat .mus D. Maximus IV Saigh, patriarcha Antiochiae et totius 
Orientis; exc.mi Domini: Gabriel Manek, arch. Endehenus in Indone­
sia; Albertus Soegijapranata, arch. Semarangensis in Indonesia; Casi-
mirus Morcillo, arch. Caesaraugustanus in Hispania; Maximus Herma-
niuk, arch. Vinnipegensis pro Ucrainis in Canada; Alfredus Bengsch, 
arch.-ep. Berolinensis in Germania; Arcturus Tabera, ep. Albasitensis 
in Hispania; Ioseph Reuss, aux. Moguntinus in Germania; Ioseph 
Gargitter, ep. Brixinensis in Italia; Simon Hoa Hien, ep. Dalatensis in 
Vietnam; Aemilius Guerry, arch. Cameracensis in Gallia; Iesus Clemens 
Alba, ep. Tehuantepecensis in Mexico; rev.mus P. Christophorus But­
ler, sup. gen. Congregationis Anglicae O.S.B. ; Paulus Schmitt, ep. Me-
tensis in Gallia; Paulus Butorac, ep. Ragusinus in Iugoslavia; Franci­
scus Simons, ep. Indorensis in India; Andreas Charue, ep. Namurcensis 
in Belgio. 

Velint omnes audire. Em.mus ac rev.mus praeses consilii praesiden-
tiae proponit suffragationi huius amplissimi coetus hanc propositionem 
circa schema iam discussum de sacra Liturgia. Suffragatio fiet per sche-
dulas, quae mox distribuentur Pa tribus. lili Patres, quibus placet pro-

positio quam legam, signabunt stylo magnético aliquod signum, vel 
aliquam crucem super Placet; illi vero, quibus propositio non placet, si­
gnum facient super Non placet. Signum faciendum est tantummodo stylo 
magnético. Schedulae ab assignatoribus locorum auferentur ante horam 
undecimam. Rogantur ergo Patres ne ante illam horam e suis locis exeant. 
Propositio sic sonat et repetetur deinde varus Unguis: Discussione ex-
pleta quoad schema de sacra Liturgia, proponitur ut Concilium det suf-
fragationem, coniunctim quidem, super has propositiones: 

1 . Concilium Oecumenicum Vaticanum I I , examina to schemate de 
sacra Liturgia, eius criteria directiva approbat, cum ipsa fovere intendant, 
debita cum prudentia et rerum intelligentia, ut variae liturgiae partes 
magis ac magis exstent veré vitales et animorum fidelium formativae, 
sicut hodiernae exigentiae pastorales expostulant. 

2. Emendationes in conciliari discussione propositae, statim ac exa-
minatae et debita forma exaratae fuerint a commissione conciliari de re 
litúrgica, sollicite submittantur suffragationi congregationis generalis, ut 
huius vota textui definitivo redigendo inservire possint. 

Lego iterum textum lingua latina... 
Rogantur Patres ne confundant schedas praesentiae cum schedis suf-

fragationis. Priores sunt colorís albi, aliae sunt colons quasi caerulei. 
Nunc repetitur textus varus Unguis. 

Versio hispánica 
(P. D. Casimiro Morcillo González, subsecretarius) 

Se advierte a los Padres conciliares que deberán emitir su sufragio sobre 
la moción que a continuación leeré en castellano. Para emitir el sufragio ha­
brán de servirse de las cédulas o tarjetas de color azul o azulado que tienen 
en su poder y que no deben confundir con las tarjetas de color blanco que 
sirven solamente para demostrar su presencia en la sesión. 

El sufragio se ha de hacer señalando con una cruz o un signo cualquiera 
debajo del Placet si es que aprueban la moción, debajo o sobre el Non placet 
si es que no aprueban la moción, y solamente con el lápiz magnético, puesto 
que otra clase de tinta no serviría para hacer el recuento. 

Se retirarán las cédulas o tarjetas del sufragio entre las diez y media y 
las once, por consiguiente se ruega instantemente a los Padres Conciliares 
que no se ausenten del aula conciliar hasta que las tarjetas hayan sido re­
tiradas. 

La moción que se propone a la asamblea es la siguiente: 
« Terminada la discusión del esquema de sacra Liturgia, se propone a la 

votación de la asamblea la siguiente moción: 
1. El Concilio Ecuménico Vaticano Segundo, visto el esquema de sacra 

Liturgia, aprueba los criterios que le inspiran, puesto que se enderezan a 
hacer con prudencia y comprehensión las diversas partes de la liturgia más 
vitales y formativas de los fieles, conforme a las modernas exigencias pasto­
rales. 

2. Las enmiendas propuestas en la discusión conciliar, tan pronto como 
sean examinadas y en la debita forma compiladas por la comisión conciliar 
de re litúrgica, sean diligentemente sometidas a votación de la congregación 
del texto definitivo ». 

Versio anglica 
(P. D. Ioannes Krol, subsecretarius) 

May I have your attention please. 
The Council Presidency directs the proposal of the following motions: 
" Having completed the discussion on the schema of the sacred Liturgy, 

it is now in order, as a matter of procedure, to have the Fathers in this general 
session vote on the following two proposals ". 

The first of these is (reads as follows): 
" The Second Vatican Ecumenical Council, having seen and examined 

the schema of the sacred Liturgy, approves therein the general directives 
which, with due prudence and understanding, tend or aim to make the va­
rious parts of the sacred Liturgy more vital and more instructive for the 
faithful in conformity with the pastoral needs of our day ". 

The second motion or proposition reads as follows: 
" The changes proposed in the conciliar discussions, as soon as they are 

examined and compiled in due form by the conciliar commission on liturgy, 
will be submitted with due care to this general session, so that by their 
votes the Fathers may assist or direct the commission in preparing a definite, 
revised text, which again will be submitted to the general session ". 

You are to express your pleasure on the ballots that will be distributed, 
(they are in an approximately blue shade) and indicate under the one or the 
other that it pleases or does not please you. 

This is merely a matter of procedure and not a change in the normal 
rules of procedure of the Council. 

Thank you. 

Versio gallica 
(P. D. Ioannes Villot, subsecretarius) 

Communication faite sur les instructions de l'Eminentissime Cardinal 
President du conseil de la présidence. 

La discussion du schema de sacra Liturgia étant terminée, la motion sui-
vante va étre proposée au suffrage de la Congregation Genérale. Cette motion 
comprend deux paragraphes. 



12 ACTA CONC. VATICANI I I - PERIODUS I 

« 1. Le deuxiéme Concile CEcuménique du Vatican, aprés avoir examiné 
le schema de sacra Liturgia, en approuve les critéres directifs qui tendent, 
avec la prudence et la comprehension voulues, á rendre les diverses parties 
de la liturgie toujours plus vivantes et toujours plus formatrices pour les fidé-
les conformément aux exigences actuelles de la pastorale. 

« 2. Des que les amendements proposes au cours de la discussion du 
schema auront été examines et mis en forme par la Commission Conciliaire de 
liturgie, qu'ils soient soumis sans retard au vote de la Congregation Gené­
rale afín que le texte qui résultera des suffrages des Peres, soit introduit 
dans la redaction definitive ». 

Le vote sur l'ensemble de cette motion aura lieu par le moyen des bul­
letins de vote qui sont distribués et qui seront recueillis par les clercs charges 
des places. Les Peres qui veulent donner leur placet comme ceux qui veu-
lent donner le non placet sont priés de mettre un signe apparent, de prefe­
rence une petite croix, á la place prévue pour cela sur le bulletin. L'attention 
des Peres est attirée sur la difference entre ce bulletin qui est de couleur 
bleue et le bulletin de presence qui est blanc. Les Peres sont invites á ne 
pas quitter PAula avant que les bulletins aient été recueillis par les clercs. 

Versio germánica 
(P. D. Villelmus Kempf, subsecretarius) 

Nach beendigte Discussion des liturgischen Schemas wird vom Presidenten 
des Konzils vorgeschlagen über die folgenden Punkte abzustimmen: 

1. Nach Prüfung des Schemas über die heilige Liturgie billigt das zweite 
vatikanische Konzil die Direktiven dieses Schemas, dass sie mit der gebühri-
gen Klugheit und Sachkenntnis intendieren, dass die verschiedenen Teile der 
Liturgie mehr und mehr Lebensnah und der religiosen Durchbildung der Gláu-
bigen dienlich werden gemáss den Notwendigkeiten der heutigen Seelsorge. 

2. Die bei der Diskussion des Konzils vorgeschlagenen Verbesserungs-
vorschláge werden sobald sie von der liturgischen Konzilskommission durch-
gesprochen und zusammengestellt sind, zur Abstimmung der Generalkongre-
gation vorgelegt. Diese bot dann die Redaktion des entgültigen Textes. 

Die heutige Abstimmung wird erfolgt durch bráunliche Lochkarten. Man 
moge sie nicht verwechseln mit den Lochkarten die Gegenwart des Konzils-
vaters angeben. 

Versio arábica 
(P. D. Philippus Nabaa, subsecretarius) 

£>¿~j *Non p l a c e t * J ^ £ ¿ ¿ . ,y ^y-l «jU I LtS- _>¿^Ji JU- j i P l a c o t ¿ & 

Secretarius generalis: Audiant iterum omnes! Propositio, quae lecta 
est varus Unguis, facta est directe ab em.mo praeside consilii praesiden-
tiae, non a consilio praesidentiae. 

Rogantur Patres ne, in signo faciendo, praetergrediantur limites lo-
culi ubi est Placet, vel Non placet. Non habetur, in hac suffragatione, 
Placet iuxta modum, ut evidens est. Dixi. 

Praeses card. TISSERANT: Nunc incipit expositio de schemate... 
[Intervallum] Subsignatio in schedula non est necessaria. Nomen 

est in fronte schedulae. 



D I S C E P T A T I O 

1 - SCHEMA C O N S T I T U T I O N I S D O G M A T I C A E 

D E FONTIBUS R E V E L A T I O N I S * 

CAPUT I 

D E DUPLICI F O N T E R E V E L A T I O N I S 

1. [De revelatione Veteris et Novi Foederis]. Revelatio, 
quam Deus in sapientia et bonitate sua hominibus impertiri 
dignatus est, nobis advenit Veteris et Novi Foederis oeconomia. 
In Vetere quidem Deus multifariam multisque modis patribus 
locutus est in prophetis (cf. Hebr. 1, 1 ) ; in Novo autem thesauros 
sapientiae et scientiae suae toti humano generi per ipsum Filium 
suum eiusque Apostólos effudit (cf. Io . 14, 2 6 et 16, 14 ; 
Hebr. 1, 2 ) . 

2. [De prima difusione revelationis Novi Foederis]. Haec 
Novi Foederis revelatio, quae Veteris Foederis revelationem lon-
ge transcendit eamque consummavit, Deo ita disponente, potis-
simum per praedicationem sparsa est et auditu recepta, secundum 
illud Apostoli: « Ergo fides ex auditu, auditus autem per ver-
bum Christi » (Rom. 1, 17) . Christus siquidem Dominus in 
vita sua filiis Israel arcana regni caelorum viva voce manifestavit 
et post resurrectionem Apostolis suis praecepit ut praedicarent 
omni creaturae (cf. Mc. 16, 15) , dicens: « Data est mihi omnis 
potestas in caelo et in terra; euntes ergo docete omnes gentes, 
baptizantes eos in nomine Pa tris et Filii et Spiritus Sancti, do­
centes eos servare omnia quaecumque mandavi vobis » (Mt. 2 8 , 
18-20) . Quia igitur Apostoli doctrinam Christi et quidem eius 
nomine praedicant, ideo dicuntur in Sacris Scripturis simpliciter 
loqui «Verbum Dei » vel «Verbum Domini » (cf. Act. 4 , 
2 9 ; 8, 2 5 ; 13 , 4 6 ; 15, 3 6 ) ; immo eorum praedicatio ipsa vocatur 
« verbum Dei » (cf. Act. 6, 2, 7; 11 , 1 ; 12, 2 4 ; 13 , 7, 48 etc.) 

* Cf. vol. I, pars I, p. 262 nota. 

quippe quae vere sit sermo Dei per eos ad homines missus [9] 
secundum illud Apostoli ad Thessalonicenses: « . . . gratias agi-
mus Deo sine intermissione, quoniam, cum accepissetis a nobis 
verbum auditus Dei, accepistis illud non ut verbum hominum, 
sed, sicut est vere, verbum Dei, qui operatur in vobis, qui credi- 3 0 

distis » (1 Thess. 2, 13) . Unde, teste S. Clemente Romano, « Apo­
stoli nobis evangelii praedicatores facti sunt a Domino Iesu 
Christo. Iesus Christus missus est a Deo. Christus igitur a Deo t 1 ^] 
et Apostoli a Christo; et factum est utrumque ordinatim ex volún­
tate Dei. Itaque acceptis mandatis et per resurrectionem Domini 
nostri Iesu Christi plena certitudine imbuti verboque Dei con-
firmati, cum certa Spiritus Sancti fiducia, egressi sunt annun- 5 
tiantes regni Dei adventum »/ 

3 . [De transmissione revelationis Novi Foederis]. Ministe-
rium autem verbi, quod Christus et Apostoli inceperunt, volven-
tibus saeculis semper in Ecclesia servatum est. Nam sicut Apo­
stoli tradiderunt quae a Christo acceperant (cf. 1 Cor. 15, 3 io 
coll. 11 , 2 3 ) et successoribus suis custodienda commiserunt 
(cf. 1 Tim. 6, 2 0 ; 2 Tim. 1, 14) sic Episcopi, qui in Ecclesia lo­
cum Apostolorum per successionem obtinent, eorum doctrinam 
semper praedicatione tradiderunt et cum auctoritate interpretati 
sunt. Quidam ex Apostolis vel apostolicis viris revelationem, 15 
divino afflante Spiritu, litteris quoque mandaverunt; illis autem 
scriptis vivum Apostolorum praeconium nec abrogatum neque 
imminutum, sed potius roboratum, securius conservatum et au-
thentice explanatum est. 

4 . [De duplici fonte revelationis]. Christi itaque et Aposto- 20 
lorum mandatis et exemplis edocta, sancta mater Ecclesia sem­
per credidit et credit integram revelationem, non in sola Scriptu-
ra, sed in Scriptura et Traditione, tanquam in duplici fonte 
contineri, 2 alio tamen ac alio modo. Nam libri Veteris et Novi 
Testamenti, praeterquam quod revelata continent, insuper Spi- 25 
ritu Sancto inspirante conscripti sunt, ita ut Deum habeant auc-
torem. 3 Traditio autem vere divina, a Spiritu Sancto continua 
successione in Ecclesia conservata, in rebus fidei et morum ea 
continet omnia, quae Apostoli, sive ab ore Christi sive sugge-
rente Spiritu Sancto, acceperunt atque Ecclesiae quasi per ma- 30 
nus tradiderunt, ut in eadem per praedicationem ecclesiasticam 
transmitterentur. 4 Quare quae divina Traditio ratione sui con-

[10] tinet, non ex libris, sed ex vivo in Ecclesia praeconio, fidelium 
fide et Ecclesiae praxi hauriuntur. 

35 5 . [De habitudine unius fontis ad alteram]. Nemo ergo 
Traditionem exinde minoris faceré aut ei fidem denegare au-
deat. Licet enim Sacra Scriptura, cum sit inspirata, ad enun-
tiandas et illustrandas veritates fidei instrumentum praebeat 

TU] divinum, eius nihilominus sensus nonnisi Traditione apostólica 
certe et plene intelligi vel etiam exponi potest; immo Traditio, 
eaque sola, via est qua quaedam veritates revelatae, eae im­
primis quae ad inspirationem, canonicitatem et integritatem om-

5 nium et singulorum sacrorum librorum spectant, clarescunt et 
Ecclesiae innotescunt. 

6. [De habitudine utriusque fontis ad Magisterium]. Ut 
autem ambo fontes revelationis concorditer et efficacius ad salu-
tem hominum concurrerent, providus Dominus eos tanquam 

io unum fidei depositum custodiendum et tuendum authenticeque 
interpretandum tradidit non singulis fidelibus, utcumque eru-
ditis, sed soli vivo Ecclesiae Magisterio. 5 Magisterii Ecclesiae 
ergo est, utpote proximae et universalis credendi normae, non 
modo iudicare, adhibitis quae divina Providentia suppeditat 

15 auxiliis in iis, quae, sive directe sive indirecte, ad fidem et mores 
spectant, de sensu et interpretatione cum Scrip tur ae Sacrae turn 
documentorum et monumentorum quibus temporis decursu Tra­
ditio consignata est et manifestata, sed ea quoque illustrare et 
enucleare quae in utroque fonte obscure vel implicite conti-

20 nentur. 8 

NOTAE 

1 CLEMENS ROMANUS, Ep. ad Cor. 42, nn. 1-3: PG 1, 292. 
2 Cf. CONC V A T . , Sess. I l l , Const. Dogm. De fide cath., c. 2 : DENZ. 

1787; EB 77. Cf. 2 Thess. 2, 15: « Tenete traditiones, quas didicistis sive 
per sermonem sive per epistolam nostram », ubi notat S. Thomas: « Unde 
patet, quod multa in Ecclesia non scripta, sunt ab Apostolis docta et 
ideo servanda ». 

3 Cf. CONC V A T . : ibid. 
4 Cf. CONC V A T . : ibid, et CONC T R I D . , Sess. I V , Deer. De can. script.: 

DENZ. 783; EB 57. 
5 Cf. Pius X I I , Litt. Encycl. Humani generis, 12 aug. 1950: AAS 

42 (1950) pp. 567, 569 : DENZ. 2314; EB 611 . 
6 Ibid., p. 569 : DENZ. 2314; EB 611. 

CAPUT I I 

D E SCRIPTURAE INSPIRATIONE, INERRANTIA 

E T C O M P O S I T I O N E L I T T E R A R I A 

7. [S. Scripturae inspirado et canonicitas]. Praeterquam viva [12] 
Prophetarum et Apostolorum voce, Deus in Scripturis quoque 
Sanctis Veteris ac Novi Testamenti, quae alterum ac praeclarum 
constituunt supernae revelationis fontem, 1 verbum suum homi-
nibus tradere et accuratius conservan voluit. Haec est Scrip- 5 
tura « divinitus inspirata » (2 Tim. 3 , 16) , ab Apostolis catho-
licae Ecclesiae tradita atque in sacro canone rite agnita et re­
cepta, 2 ad perpetuum eiusdem Ecclesiae usum, ut munus suum 
adimpleat docendi, ad christianae vitae moderamen et ad omnium 
hominum salutem. io 

8. [Inspirations propria natura et definition. Ad hanc vero 
divinam Scripturam exarandam, Deus ipse sacros quosdam scrip-
tores seu hagiographos ita ad scribendum interne excitavit et 
movit, ita quoque scribentibus adstitit, ut ea omnia eaque sola, 
quae ipse primarius Scripturarum Auctor intenderet, recte mente 15 
conciperent fideliterque scriptis mandarent.3 Est enim Inspiratio 
biblica, ex constanti doctrina Ecclesiae, speciale quoddam cha­
risma ad scribendum, quo Deus in hagiographo et per hagiogra-
phum operando, scripto hominibus loquitur, ideoque ipse nomi-
natur veroque sensu est auctor principalis integri sacri textus. 20 
Hagiographus autem, in confiriendo libro, est Spiritus Sancti 
« organon », seu instrumentum, idque vivum ac ratione praedi-
tum, cuius proinde propria indoles ac veluti singulares notae ex 
libro sacro colligi possunt. 4 Quapropter iure Ecclesia omnino 
reprobat quodlibet extenuandae naturae Inspirationis conamen, 25 
illudque praecipue quo coniuncta haec et supernaturalis Dei ho-
minisque scribendi ratio quovis modo ad mere naturalem im-
pulsum vel animi commotionem reducitur. 5 

9. [Plures auctores humani]. Singulorum autem et omnium 
librorum Veteris ac Novi Testamenti exaratorum quolibet tempo- 30 
re unus est Auctor primarius Deus; auctores vero humani complu- [13] 
res fuerunt decursu saeculorum, usque ad completam revelatio­
nem, immo unus idemque liber duos vel plures interdum habuit 

2 

[13] auctores. Qui omnes, iuxta Ecclesiae doctrinam, habendi sunt 
5 tanquam ministri divini verbi scribendi, a Spiritu Sancto as-

sumpti. 

10. [Inspiratio personalis hagiographi et communitas]. Item, 
quemadmodum ex Scriptura ipsa eruitur (cf. 2 Petr. 1, 21) et 
Ecclesia semper docuit, sacrae Inspirationis charisma hagiogra-

IO phis a Deo electis et ductis personale propriumque fuit, non 
autem charisma fidelium coetui commune vel communicatum. Ex 
Dei autem providentia, origo libri sacri ipseque liber cum gestis 
et vita communitatis civilis et religiosae, in qua auctor vivebat, 
ita cohaerent, ut ex iis aptius intelligi possint. 

is 11. [De extensione Inspirationis]. Pariter, cum Deus ipse 
divino suo afilante Spiritu totius Scripturae sacrae sit Auctor, 
omniumque per hagiographi manum in ea exaratorum veluti 
scriptor, consequitur omnes et singulas sacrorum librorum partes, 
etiam exiguas, esse inspiratas. 6 Itaque omnia quae ab hagiographo 

20 enuntiantur, a Spiritu Sancto enuntiata retineri debent. 

12. [De inerrantia ut consectarium Inspirationis]. E x hac 
divinae Inspirationis extensione ad omnia, directe et necessario 
sequitur immunitas absoluta ab errore totius Sacrae Scripturae. 
Antiqua enim et constanti Ecclesiae fide edocemur nefas omnino 

25 esse concederé sacrum ipsum errasse scriptorem, cum divina In­
spiratio per se ipsam tarn necessario excludat et respuat erro-
rem omnem in qualibet re religiosa vel profana, quam neces-
sarium est Deum, summam Veritatem, nullius omnino erroris 
auctorem esse. 7 

30 13 . [Quomodo inerrantia diiudicanda sit]. Hac tamen iner­
rantia diiudicanda est ex modo quo Veri tas in libro sacro attin-
gitur. Qui modus imprimis elucet ex indole generali libri, de 
qua, in casu dubii, definitivum iudicium soli competit Ecclesiae. 
Aliter enim Veri tas exprimitur in libro histórico vel didáctico; 

35 aliter in prophetico, poético, allegorico, parabólico. Quod autem 
ad singula spectat, modus attingendi veritatem diiudicetur opor-
tet etiam ex sensu quem in determinatis adiunctis pro sui 

[14] temporis condicione expressit hagiographus.8 Veritas enim et 
fides S. Scripturae, seu id quod auctor scribendo reapse signifi­
care voluit, saepius non recte intelligitur, nisi rite attendatur ad 

sueros nativos cogitandi, dicendi vel narrandi modos, qui tempore [14] 
hagiographorum vigebant, quique tunc in mutuo hominum com- s 
mercio passim adhiberi solebant." Cum igitur haec omnia, salvis 
Scripturae Sacrae auctoritate et sanctitate, in eodem divino elo-
quio, quod pro hominibus modis verbisque humanis exprimitur, 1 0 

inveniantur, non magis erroris argui debent quam cum paria ac 
similia in cotidiano usu adhibebantur, immo adhibentur, proin- 10 
deque Scripturae sacrae auctoritati ac sanctitati minime officiunt. 

14. [Divina condescension Quae omnia, salva iugiter Dei 
veritate et sanctitate, manifestam statuunt aeternae Sapientiae 
condescensionem in verbo suo divino humanis signis ac litteris 
vestiendo proferendoque hominibus, sicut olim in Unigénito 15 
Patris Verbo, quod, humanae infirmitatis assumpta carne, per 
omnia nobis assimilari voluit praeter peccatum (cf. Hebr. 4 , 1 5 ) 1 1 

et ignorantiam. 

N O T A E 

1 L E O X I I I , Litt. Encycl. Providentissimus Deus, 1 8 nov. 1 8 9 3 : 
EB 8 2 . 

2 CONC T R I D . , Sess. IV, Deer. De can. script.: DENZ. 7 8 4 ; EB 5 8 - 6 0 ; 
CONC. V A T . , Sess. I l l , Const, dogm. De fide cath., c. 2 et can. 4 : DENZ. 
1 7 8 7 et 1 8 0 9 ; EB 7 7 , 7 9 ; 

BENEDICTOS XV, Litt. Encycl. Spiritus Paraclitus, 1 5 sept. 1 9 2 0 : 
EB 4 4 8 ; 

P I U S XII , Litt. Encycl. Divino afilante, 3 0 sept. 1 9 4 3 : EB 5 3 8 . 
3 L E O X I I I , Litt. Encycl. Providentissimus Deus: DENZ. 1 9 5 2 . 
4 P I U S XI I , Litt. Encycl. Divino afilante: EB 5 5 6 . 
5 S. Pius X, Deer. Lamentabili, 3 iul. 1 9 0 7 , et Litt. Encycl. Pascendi, 

7 sept. 1 9 0 7 : DENZ. 2 0 0 9 - 2 0 1 0 et 2 0 9 0 ; EB 2 0 0 - 2 0 1 , et 2 7 2 - 2 7 3 . 

EB 4 2 0 ; S. C . S. O F F I C I I , epist. 2 2 dec. 1 9 2 3 : EB 4 9 9 . 
7 P ius XI I , Litt. Encycl. Divino afilante: EB 5 3 9 , cum verbis relatis 

8 S. AUGUSTINUS, De doctrina christiana, I I , 1 8 , 2 6 : PL 3 4 , 7 5 - 7 6 . 
9 P I U S XI I , Litt. Encycl. Divino afilante: DENZ. 2 2 9 4 ; EB 5 5 8 - 5 6 2 . 
1 0 « Per hominem more hominum loquitur »: S. AUGUSTINUS, De Ci-

vitate Dei, XVI I I , 6 , 2 : PL 4 1 , 5 3 7 : Cf. PONT. COMM. DE R E B I B L . , 
epist. 1 6 ian. 1 9 4 8 : DENZ. 2 3 0 2 ; EB 5 8 1 . 

1 1 P I U S XI I , Litt. Encycl. Divino afilante: DENZ. 2 2 9 4 ; EB 5 5 9 . 

CAPUT I I I 

D E V E T E R E T E S T A M E N T O 

[15] 15 . [De auctoritate V. T. in Ecclesia]. Scripturis Sacris Ve-
teris Testamenti Deus, iam a vetustissima aetate, populum in suam 
peculiarem acquisitionem adscitum sibique amico foedere iun-
ctum, de salutiferis consiliis inter homines exsequendis erudire 

5 sategit. Itaque, in iis praesertim quae ad christianae religionis 
fundamenta, sive in verbis sive in historiae rebus, ad finem usque 
temporis spectant, Veteris Testamenti vis, auctoritas et emolu-
mentum minime enervata dicenda sunt. « Quaecumque enim 
scripta sunt, ad nostram doctrinam scripta sunt, ut per patientiam 

IO et consolationem Scripturarum spem habeamus » (Rom. 15, 4 ) . 

16. [De habitudine inter Vetus et Novum Testamentum~\. 
Dei autem ad hominem habitudo, inde ab Adae praevaricatione, 
in hoc tendebat, ut per repromissiones quae ad patres nostros 
factae sunt et prophetica de Redemptore oracula ac nuntia in 

15 dies inclarescentia, omni humanae creaturae aditus pateret ad 
salutem sperandam. « De qua salute exquisierunt atque scrutati 
sunt prophetae, qui de futura in vobis gratia prophetaverunt » 
(1 Pt . 1, 10) . Scripturae enim Sacrae Veteris Testamenti testi­
monium perhibent de Christo (cf. Io . 5 , 39 ) et, ex omnipotentis ac 

20 miserentissimi Dei volúntate, necesse erat impleri omnia quae 
de Salvatore promisso inibi dicebantur, prout Iesus Dominus no-
ster Apostólos suos docuit, quibus ipse sensum denique aperuit 
ut intelligerent Scripturas (cf. Lc. 24 , 44-45) . 

Quare, totius Veteris Testamenti ratio atque momentum in 
25 hoc est, ut in Novum tendat et in Novo pateat. « Quid hoc sta-

bilius, quid firmius verbo, in cuius praedicatione Veteris et Novi 
Testamenti concinit tuba, et cum evangélica doctrina, antiqua-
rum protestationum instrumenta concurrunt? ... Quia, sicut ait 
beatus Ioannes, lex per Moysen data est, gratia autem et Veritas 

30 per Iesum Christum facta est ( Io. 1, 17) ; in quo et propheticarum 
promissio impleta est figurarum et legalium ratio praeceptorum, 

dum et veram docet prophetiam per sui praesentiam, et possibilia [16] 
facit mandata per gratiam »/ 

17. [De indole Veteris Testamenti]. Quapropter, haec Sa-
crosancta Vaticana Synodus, ex evangélica apostolicaque doctrina 
sollemniter docet Deum, utriusque Testamenti auctorem et in- 5 
spiratorem, Vetus ita sapienter condidisse ut Novum suavi pro-
videntia praepararet et multifariam prophetice nuntiaret et varus 
typis significaret, ita ut Veteris Testamenti Libri et ipsi unius 
divinae revelationis divinique consilii salutis supernaturale iter 
et cursum describant. Quae autem in illis continentur, ob veteris *° 
oeconomiae indolem incompletam,2 praesertim ad mores quod 
spectat, denique conferenda sunt cum Christi Evangelio ab Apo-
stolis praedicato, eorumque recta interpretatio rite submittenda 
est vivo Ecclesiae magisterio, hoc est illorum iudicio « qui cum 
Episcopatus successione charisma veritatis certum secundum pla- 15 
citum Patris acceperunt ». 3 

18. [De auctoribus humanis Veteris Testamenti]. Denique, 
ad humanos auctores Veteris Testamenti librorum quod spectat, 
quamquam huiusmodi authentia dogma de eorum divina inspi-
ratione per se et directe non tangit, Sacrarum Scripturarum catho- 20 
lici interpretes sánete teneant quidquid certi hac de re in utroque 
revelationis fonte invenitur. Quatenus vero huiusmodi quaestio 
fidem tangat, solius est Ecclesiae ultimum hac de re iudicium 
ferre. 

N O T A E 

1 S . L E O MAGNUS, Sermo 51 de Transfiguratione, 4 : PL 54, 311. 
2 Pius X I , Litt. Encycl. Mil brennender Sorge, 14 mart. 1937: A A S 

29 (1937) pp. 150 ss. 
3 S. IRENAEUS, Adv. Haer. 4 , 26, 2 : PG 7, 1053-1054. 

CAPUT I V 

D E N O V O T E S T A M E N T O 

t l 7 l 19. [De Evangeliis eorumque auctoribus]. Neminem fugit 
inter omnes divinas Auctoritates, quae Sanctis Litteris continen-
tur, Evangelium mérito excellere. 1 Quattuor Evangelia aposto-
licam originem habere Ecclesia Dei semper et ubique sine dubi-

5 tatione credidit et credit, constanterque tenuit ac tenet auctores 
humanos habere illos quorum nomina in Sacrorum Librorum 
canone gerunt: Matthaeum nempe, Marcum, Lucam et Ioan-
nem, quern diligebat Iesus. 

2 0 . [De histórico Evangeliorum valore]. Eadem Sancta Ma-
io ter Ecclesia firma et constantissima fide credidit et credit quat­

tuor recensita Evangelia sincere tradere quae Iesus Dei Filius ad 
aeternam hominum salutem, inter homines degens, reapse et 
fecit et docuit (cf. Act. 1 , 1 ) . Quamvis enim cum historicae com-
positionis rationibus, quae apud nostrae aetatis peritos in usu 

15 sunt, Evangelia non in omnibus conveniant (nec convenire ne-
cesse sit), tamen quae dicta et facta inibi divino afilante Spiritu 
consignantur, idcirco litteris mandata sunt ut cognoscamus eorum 
verborum, de quibus eruditi sumus, veritatem ex testimonio et 
traditione illorum « qui ab initio ipsi viderunt et ministri fuerunt 

20 sermonis » (Lc. 1, 2-4) . 

2 1 . [De veritate factorum Christi in Evangeliis]. Quaprop-
ter, haec Sacrosancta Vaticana Synodus illos damnat errores, 
quibus denegatur vel extenuatur, quovis modo et quavis causa, 
germana Veritas histórica et obiectiva 2 factorum vitae Domini 

25 nostri Iesu Christi, prout in Sanctis illis Evangeliis narrantur. 
Qui errores adhuc perniciosiores evadunt, si in dubium revocent 
facta v. g. infantiae Christi, Redemptoris signa et miracula eius-
que mirabilem a mortuis resurrectionem et ad Patrem gloriosam 
ascensionem, quae ipsam fidem afficiunt. 

30 22 . [De veritate verborum Christi in Evangeliis]. Parker 
Sacrosancta haec Vaticana Synodus errores damnat quibus as-



CONGREGATIO GENERALIS XIX 

seritur Christi verba quae et quatenus ab Evangeliis Domino 
adscribuntur, saltern quoad ipsam rem verbis significatam, ple-
rumque ipsius Christi non esse, sed potius mentem referre Evan-
gelistae, seu, quod vel gravius est, communitatis christianae pri-
mitivae. 

2 3 . [De ver achate doctrinae Apostolorum in Scripturis ca-
nonicis]. Doctrinam autem Apostolorum, quae in reliquis Novi 
Testamenti canonicis Scripturis continetur, nefas est dicere non-
nisi humana industria humanisque inventis vel ex Iudaeorum 
aut gentium placitis, praeter vel contra ea quae Chris tus ipse et 
docuit et voluit, temporis decursu esse concinnatam. Apostolis 
enim suis, quos ipse docere omnes gentes in mundum universum 
miserat, Christus adstitit (cf. Mt. 28 , 20 ) , iis tandem Paraclitum 
Spiritum a Patre promissum misit, ut omnia eos doceret et omnia 
ipsis suggereret (cf. Io . 14, 26 ) quae Christi erant (cf. Io . 16, 14) , 
ad aeternam humani generis salutem in aevum servanda. 

N O T A E 

1 Cf. S . AUGUSTINUS, De consensu evangelist., 1 , 1 : P L 3 4 , 1 0 4 1 - 1 0 4 2 . 
2 Cf. S . C. S . O F F I C I I , Monitum, 2 0 iunii 1 9 6 1 : A A S 5 3 ( 1 9 6 1 ) 

p. 5 0 7 . 

CAPUT V 

D E SACRA SCRIPTURA IN ECCLESIA 

2 4 . [De curis Ecclesiae circa S. Scripturam]. Caelestis sa-
crorum Librorum thesaurus, quern Spiritus Sanctus summa ca­
ritate et liberalitate per Ecclesiam hominibus tradidit, 1 numquam 
in Ecclesia latuit; etenim inde ab initio Ecclesia Christi maxi­
ma reverentia et alacritate divina eloquia custodivit, a quavis 
falsa interpretatione defendit, ad salutem animarum in sacra prae-
sertim praedicatione sollicite adhibuit 2 atque in sua liturgia quo-
tidie omnibus proponere non desiit. 

2 5 . [De versione latina Vulgata]. Sine praeiudicio praecel-
lentis auctoritatis primigeniorum textuum Sacrae Scripturae, in­
ter plures quae olim circumferebantur latinas versiones, Ecclesia 

[19] latina decursu temporis unam praetulit, « Vulgatam » nempe, 
quam authenticum seu genuinum fidei testimonium habet. E x 
legitimo enim huius versionis tot saeculorum usu in Ecclesia, pa­

is tet eandem in rebus fidei et morum ab omni prorsus errore esse 
immunem, prout ab Ecclesia intellecta est et intelligitur, et in 
disputationibus, in lectionibus concionibusque tuto ac sine errandi 
periculo citari posse. 3 Tanta enim cum Magisterio ipsius Eccle-
siae fuit « Vulgatae » connexio, ut traditionis auctoritate pollere 

20 dicenda sit. Simul autem haec Sacrosancta Vaticana Synodus re-
verenter excipit alias venerandas vulgatasque in Ecclesiis orien-
talibus versiones, in primis graecam illam antiquissimam Veteris 
Testamenti versionem a Septuaginta viris nuncupatam, ipsorum 
Apostolorum usu probatam. 

2 5 2 6 . [De lectione S. Scripturae apud sacerdotes]. Meminerit 
quivis Ecclesiae administer sancti Pauli Apostoli monitum: « Om-
nis Scriptura divinitus inspirata utilis est ad docendum, ad ar-
guendum, ad corripiendum, ad erudiendum in iustitia, ut per-
fectus sit homo Dei ad omne opus bonum instructus » (2 Tim. 

30 3 , 16-17) . Praeeuntibus Ecclesiae Patribus, « necesse est ut qui 
ad officium praedicationis excubant, a sacrae lectionis studio non 
recedant » ; 4 sacerdotis enim sermo « Scripturarum lectione con-

[20] ditus sit » , s ne inanis forinsecus praedicator fiat « qui non est 
intus auditor » . c Sacrae autem Litterae « possunt instruere ad 
salutem per fidem, quae est in Christo Iesu » (2 Tim. 3 , 15) , 
cum ex manu Ecclesiae accipiantur ac pium lectorem moveant 

' mentis docilitas et desiderium discendi quae ad spiritualem aedi-
ficationem faciant. 

27 . [De lectione S. Scripturae apud ftdeles]. Nostro tem­
pore, divina f aven te Providentia, laudabiliter factum est ut non 
pauci quoque fideles Sacram Scripturam in textibus primigeniis 

to legant, et ut, máxime ad omnium usum et bonum, conversiones 
plurimae Librorum sacrorum ex iisdem textibus primigeniis in 
vulgatas linguas confectae sint. 7 Máxime autem gaudendum est 
de actuoso amore quo praesertim Christi Evangelia et Aposto­
lorum scripta in dies vulgantur et manu versan tur. Etenim haec 

15 sacra lectio, ut Ecclesiae Patres et Doctores testantur, sanctique 
viri semper experti sunt, men tern illuminat, voluntatem firmat, 
cor ad amorem Dei accendit. Attamen haec Sacrosancta Vaticana 
Synodus enixe christifideles monet ut ad sacrum ipsum textum 



CONGREGATIO GENERALIS XIX 25 

accedant, attenta Ecclesiae doctrina et cum solida aptaque insti- [20] 
tutione. Quod in primis valet pro lectione Veteris Testamenti; 20 
sed etiam in Novo Testamento « sunt quaedam difficilia intel-
lectu, quae indocti et instabiles depravant, sicut et ceteras Scrip-
turas, ad suam ipsorum perditionem » (2 Pt . 3, 16) . Ideo versio­
nes in usum fidelium recognoscantur atque approbentur ab Epi-
scopis, « apud quos est apostólica doctrina » ; 8 necessariis insu- 25 
per et vere sufficientibus explicationibus instruantur, ad mentem 
Ecclesiae, 9 cuius vivum magisterium fidelibus est norma próxi­
ma credendi. Non enim a quovis vel docto viro divinorum elo-
quiorum genuinus sensus auctoritative statui potest, sed ab uno 
Ecclesiae magisterio cui Sacrarum Scripturarum depositum con- 30 
creditum est interpretandum. Episcoporum etiam auctoritati su-
biciendum est quodcumque inceptum ad Sacram Scripturam in 
plebe christiana divulgandam atque illustrandam. 

2 8 . [De exegetis catholicis]. Cum hodie, ex noviter inventis, 
multa adducantur, quae ad penitiorem intelligentiam sensus litte- 35 
ralis, qui praecipue attendendus est in divinis Scripturis, confe-
rant, meminerint tamen ii qui, in Ecclesia et ad Ecclesiae utilita-
tem, in divinis eloquiis investigandis sua scientia laudabiliter 
adlaborant, semper se in exponendis Scripturis Sanctis Sancti Spi-
ritus Dei indigere auxilio 1 0 et non aliter Scripturam intelligen- [21] 
dam esse « quam sensus Spiritus Sancti flagitat, quo conscripta 
est » . " Non enim ad exercitandum ingenium Scripturas sanctas 
Deus hominibus dedit, sed ad spirituale bonum; ideo maiorem 
nostrae aetatis interpretum eruditionem comitetur oportet, in 5 
doctrina spirituali haurienda et exponenda, ea dicendi suavitas, 
qua veteres Patres et Doctores, amore Ecclesiae et animarum 
salute unice permoti, excellebant. Quam máxime ergo exegetae 
catholici curent theologicam sacrorum textuum doctrinam, ut 
non modo ipsi et alii scientiae theologicae cultores mutuo se 10 
adiuvent, verum etiam ut sacerdotibus adiumento sint ad doctri­
nam christianam coram populo aptius enucleandam, et fidelibus 
omnibus ad vitam sánete agendam adserviant. 1 2 Haec omnia fieri 
possunt tantummodo si in Biblia exponenda qua par est reve­
renda ac oboedientia ad analogiam fidei, ad Ecclesiae traditio- 15 
nem, et ad Apostolicae Sedis de re normas iugiter attendatur. 1 3 

2 9 . [De habitudine theologiae ad S. Scripturam]. Cum uni-
versae theologicae doctrinae Sacra Scriptura una cum Traditione 

[21] velut anima sit, et ex utriusque fontis studio sacrae disciplinae 
20 semper iuvenescant, theologiae doctores maximi faciant propriae 

disciplinae incrementum quod ex recta Librorum sacrorum inter-
pretatione obvenit. Sacrorum enim Librorum et doctrinae apud 
Ecclesiam depositae idem est auctor Deus; ideoque fieri nequit, 
ut sensus qui ab hac doctrina quoquo modo discrepet, legitima 

25 interpretatione ex illis Libris eruatur. 1 4 Curent ergo theologi no-
stri pro sua scientia illustrare atque comprobare concordiam 
omnimodam doctrinae catholicae, ab initio ad nostra usque tém­
pora traditae, cum divinis illis eloquiis admirabili Spiritus Sancti 
opera et consilio pro Ecclesia ad universorum salutem conscriptis. 

NOTAE 

1 Verba desumuntur a CONC TRID. , Sess. V, Deer. De reformatione, 
c. 1 , cum addito « per Ecclesiam »: EB 6 5 . 

2 Pius XI I , Litt. Encycl. Divino afflante, 3 0 sept. 1 9 4 3 : EB 5 3 8 . 
3 CONC T R I D . , Sess. IV, Deer. De can. script.: DENZ. 7 8 5 ; EB 6 1 ; 

Pius XI I , Litt. Encycl. Divino afflante: DENZ. 2 2 9 2 ; EB 5 4 9 . 
4 S. GREGORIUS M . , Reg. Past. 2 , 1 1 : PL 7 7 , 5 0 . 
5 S. HIERONYMUS, Ep. ad Nepotian., 8 : PL 2 2 , 5 3 4 . 

8 S. IRENAEUS, Adv. Haer., 4 , 3 2 , 1 : PG 7, 1 0 7 1 . 

9 Cf. CIC, can. 1 3 9 1 . 
1 0 S. HIERONYMUS, In Mich. 1 , 1 0 - 1 5 : PL 2 5 , 1 2 1 5 . 
1 1 ID. , In Gal., 5 , 1 9 - 2 1 ; PL 2 6 , 4 4 5 . 
1 2 Cf. Pius XI I , Litt. Encycl. Divino afflante: DENZ. 2 2 9 3 ; EB 5 5 1 . 

2 - R E L A T I O EM.MI P. D. A L F R E D I CARD. OTTAVIANI 
P R A E S I D I S C O M M I S S I O N S D E DOCTRINA F I D E I E T MORUM 

Peto veniam em.mo card, praesidenti si, antequam loquar, petam 
aliquam explicationem circa votum propositum. Quaero: quomodo cum 
único voto possit responden duobus quaesitis, cum possit unum placeré 
et aliud non placeré: v. gr. puto secundum quaesitum omnibus placeré; 
nescio utrum primum quaesitum omnibus placeat. Postea dabit, si cre­
dit, nobis explicationem praeses. 

Nunc procedo ad quaedam praemittenda relationi, quam praeparavi 
et quam, ad curandos meos oculos, tradidi legendam lectori. 

Tamen quattuor puncta velim personaliter praemittere: 
1. Circumferuntur quaedam schemata quae essent substituenda sche-

mati officialiter proposito. Hoc mihi non videtur congruere cum dispo-
sitione can. 2 2 2 , par. 2, quae unice Summo Pontifici reservat materiam 
disponendam, et non esset reverens et obsequiosum erga Summum Pon-
tificem, qui dedit discutiendum propositum schema officialiter, et igitur 
mens eius est ut hoc schema discutiatur, non alia quae privatim propo-
nuntur. Si sunt correctiones faciendae, huic schemati fiant. Est liberum 
omnibus proponere correctiones, emendationes. Sed super hoc schema 
debet fieri discussio, non super alia. 

2. Vos audietis certe multos loqui de defectu toni pastoralis in sche-
mate proposito. Sed dico: primum munus, fundaméntale munus pasto­
ralis est doctrina: « Docete ». Mandatum Domini maximum hoc est: 
« Docete omnes gentes ». In hoc iam habetur fundamentum pastoralis. 
Ceterum, quoad formam loquendi postea ii, qui de stylo curam ha-
bebunt, poterunt dare maiorem expressionem pastoralem. Sed notan-
dum est Concilium loqui concinnate, lucide, breviter et non ad modum 
praedicationis, non ad modum litterae pastoralis alicuius episcopi, nec 
etiam ad modum litter arum encyclicarum Summi Pontificis. Stylus con-
ciliaris est iam signatus a praxi saeculorum. 

3. Facta est quaedam observado, non haberi afflatum novae theo-
logiae in hoc schemate. Sed afflatum locutionis conciliaris debet esse affla­
tum saeculorum, non alicuius scholae, quae hodie est et eras fortasse in 
clibanum mittitur. 

4 . Spero fore ut, pro vestro ingenio et pro vestra doctrina, debitam 
considerationem habeatis laboris quern per duos annos exc.mi episcopi 
fecerunt, quibus adstiterunt theologi et exegetae ex universo orbe diversa-
rum scholarum; laboris etiam ipsius commissionis centralis, quae per 

varias sessiones adlaboravit varus schematibus perficiendis. Igitur non 
sunt pessumdandi labor et fructus ingenii et doctrinae tantorum vi-
rorum. 

Satis nunc, et rogo ut lector meam relationem velit legere. 

Tex tus scrip to traditus: 
Venerabiles Concilii Patres, antequam relationem de proposita constitutione 

doctrinali tradam legendam ab aliquo administro, velim quae sequuntur praenotare. 
1) Circumferuntur quaedam schemata quae essent substituenda schemati offi-

cialiter proposito. Hoc mihi videtur prorsus contrarium canoni 222 § 2, qui uni 
Summo Pontifici reservat « res tractandas » in Concilio. 

Laedit etiam reverentiam et obsequium debitum eidem Summo Pontifici qui 
iussit examinan schema iam officialiter propositum. Corrigantur, itaque, quae non 
placent et ordo laboris auctoritate pontificia definitus servetur. 

2) Audivi quosdam deplorare non inveniri in schemate proposito afila turn et 
modum loquendi novae theologiae (nouvelle théologie), quae ultimis triginta annis 
favore theologorum quorundam gaudet. 

Concilium autem Oecumenicum debet uti aftlatu et modo loquendi quo Ec­
clesia per saecula usa est et non patietur vicissitudines et variationes temporum 
sed per saecula debet esse in futurum intelligibile hominibus, quia « Veritas Do­
mini manet in aeternum ». 

3) Quidam desiderant rerum expositionem magis pastoralem; at primum mu-
nus pastorale est tradere rectam doctrinam iuxta mandatum Domini: « euntes... 
docete ». Forma autem loquendi conciliaris non est eadem quae adhibetur in prae-
dicatione, in litteris pastoralibus episcoporum et in ipsis Litteris Encyclicis Summo-
rum Pontificum, sed debet esse doctrinaliter accurata, lucida et solemnis. Pastorum 
Ecclesiae erit postea parvulis frangere panem. 

4) Spero fore ut pro vestro ingenio et doctrina debitam aestimationem ha-
beatis laboris confecti ab iis episcopis doctissimis et ab eximiis doctoribus et 
exegetis ingenio et magna doctrina praeditis quibus munus praeparandi constitu-
tionem directe concredidit et sigillum suae aestimationis Summus Pontifex dedit, 
praecipiens ut hoc ipsum schema Patribus Concilii praesentaretur pro discussione 
et emenda tionibus. 

Rev. SALVATOR GAROFALO: 

Venerabiles Patres, 

Neminem fugit praecipuum Concilii Oecumenici munus esse doc­
trinam catholicam tueri ac promoveré. 

Concilium Vaticanum I docet: « neque enim fidei doctrina, quam 
Deus revelavit, velut philosophicum inventum proposita est humanis 
ingeniis perficienda, sed tamquam divinum depositum Christi Sponsae 
tradita, fideliter custodienda et infallibiliter declaranda. Hinc sacrorum 
quoque dogmatum is sensus perpetuo est retinendus, quem semel de-
claravit sancta mater Ecclesia nec unquam ab eo sensu altioris intelli-

gentiae specie et nomine recedendum « Crescat igitur ... et multum 
vehementerque proficiat, tam singulorum omnium, tarn unius hominis, 
quam totius Ecclesiae, aetate ac saeculorum gradibus, intelligentia, scien-
tia, sapientia: sed in suo dumtaxat genere, in eodem scilicet dogmate, 
eodem sensu, eademque sententia » ... 2 

Non iam expectandam nunc esse renovationem, sed « incrementum 
catholicae fidei », patet ex proposito Summi Pontificis Ioannis XXI I I , 
feliciter regnantis, cogendi Concilium hoc, ut videre est in suis primis 
litteris encyclicis ... 3 In allocutione autem qua idem Summus Pontifex 
solemniter Concilio initium dedit, haec audivimus: « quod Concilii 
Oecumenici máxime interest hoc est: ut sacrum christianae doctrinae 
depositum efficaciore ratione custodiatur atque proponatur », ita ut in­
tegra, non imminuta, non detorta doctrina catholica eluceat. 

Nullum ergo dubium esse potest finem primum ac immediatum Con­
cilii Oecumenici esse doctrinalem, qualis máxime congruit extraordinario 
Ecclesiae Magisterio et prout salus animarum, quae suprema est lex 
matris ac magistrae Ecclesiae, exigit. 

Acta tamen, seu constitutiones Concilii Oecumenici, quoad for-
mam, aequanda non sunt litteris encyclicis Summorum Pontificum, quae, 
etiam cum doctrinales se praebent, ad magisterium ordinarium perti­
nent. Minus adhuc huiusmodi acta assimilari debent homiliis, quas Ec­
clesiae pastores ad instructionem atque exhortationem fidelium habere 
solent. Magisterium enim doctrínale Concilii Oecumenici, ad normam 
constitutionis dogmaticae de fide catholica Concilii Vaticani I , solemne 
secumfert iudicium de credendis atque agendis, .. . 4 atque « ea infalli-
bilitate pollere (dicendum est), qua divinus Redemptor Ecclesiam suam 
in definienda doctrina de fide vel moribus instructam esse voluit » ... 5 

Nec proinde Concilio Oecumenico expedit ut suo muneri atque offi­
cio reiciendi errores renuntiet, quacumque forma id fiat: id enim exi-
gitur ad hoc ut, iuxta vota a Summo Pontífice saepius expressa, vultus 
Ecclesiae Catholicae novo splendore clarescat atque Christi Sponsa, 
quantum fas est hie in terris, exhibeatur omnium oculis « gloriosa Ec­
clesia, non habens maculam aut rugam, sed sancta et immaculata » ..." 

Denique praetereundum non est, immo attente ponderandum, sche­
mata Constitutionum dogmaticarum apparata fuisse iuxta consilia et 
vota ab episcopis et praelatis data, cuius analyticus conspectus in Appen-
dice Actorum et Documentorum, volumine I I , exhibetur. 

Inspicienti autem indicem analytici conspectus, evidens fit hunc 
complecti circiter 800 paginas, quarum 2 3 4 , seu plus quam quarta pars, 
continet conspectum consiliorum atque votorum de rebus ad fidem et 

mores pertinentibus, quaeque, exceptis quibusdam argumentis a paucis 
tan turn episcopis propositis, pertractata sunt in nostris schematibus. 

Vera ergo videtur adesse consonantia inter mentem Summi fidei Ma-
gistri et mentem episcoporum orbis catholici, quoad munus doctrínale 
Concilii Oecumenici Vaticani I I , necnon inter optata Summi Pontificis 
et modum quo quaestiones ab Ipso Pontífice commissioni theologicae 
propositae, digestae atque explanatae sunt. 

Munus apparandi textum constitutionis de fontibus revelationis a 
commissione theologica speciali subcommissioni demandatum est, in 
qua ... 7 episcopi de re singulari ratione experti simul cum peritis ex 
varus nationibus delecti et Universitatum studiorum professoribus, par­
tes habebant. Textus a subcommissione statutus, praehabitis etiam scripto 
votis ubi materia obscurior vel disputationibus obnoxia erat, submissus 
est commissioni theologicae plenarie seden ti, quae omnia ad perfectio-
rem formam adduxit et unanimi consensu commissioni centrali proposuit. 

In commissione centrali textus constitutionis denuo revisus est, in 
genere et etiam in minimis. Animadversionibus quae in commissione 
centrali factae sunt, commissio theologica, iubente Summo Pontífice, 
responderé debuit. Tandem commissio em.morum Patrum « De Emenda-
tionibus », rebus examinatis, textum Concilio proponendum statuit. 

Constitutio dogmática prima, de fontibus revelationis, quinqué ca-
pitibus de Sacra Scriptura et de Traditione agit, ad normam doctrinae 
catholicae prout in documentis fidei et Magisterii Ecclesiae exponitur, 
habita tamen ratione necessitatum nostrorum temporum. 

Nemo sane est qui ignoret quanti ponderis et momenti Constitu­
tionis argumentum sit; cum nostra aetate, multa, favente divina Provi-
dentia, laudabiliter investigata et facta sunt, sed etiam, ut accidere solet, 
aliqua circumferuntur, sive inter doctos, sive inter simplices fideles, quae 
animum Pastorum Ecclesiae de puritate fidei solliciti moverunt et 
movent. 

In cap. I , ubi de duplici fon te revelationis, respicitur imprimis ad 
historicum processum revelationis utriusque Testamenti, ut melius doc­
trina catholica modo sentiendi hodierno aptetur, deque Sacra Traditione 
ita agitur, ut quae ab anteactis Conciliis dicta sunt in clariorem lucem 
ponan tur et, iuxta vota plurimorum episcoporum, nexus essentialis Tra-
ditionis cum vivo Ecclesiae Magisterio expresse indicetur. 

Quae in cap. I I afferuntur de Sacrae Scripturae divina inspiratione, 
inerrantia et compositione litter aria quae dicitur, ex doctrina recentioris 
Magisterii pontificii desumuntur et hodiernis investigationibus aptantur, 
in declarationem tutae et proficuae doctrinae. 

In cap. I l l , ubi de Vetere Testamento, positive de auctoritate Sa-

crorum Librorum Veteris Foederis in Ecclesia agitur, ut praecavean-
tur excessus sive in detrimentum, sive in indebitam intelligentiam ha-
rum Scripturarum. 

In cap. IV , de Novo Testamento, ea tan turn ponuntur quae nostro 
tempore, de Evangeliis praesertim, in discrimen vocantur et de quibus 
vestra sententia, venerabiles Patres, ex hodierna rerum conditione vere 
dici potest urgere. 

In cap. V, ubi de Sacra Scriptura in Ecclesia, curas Sponsae Christi 
pro divino deposito in decursu saeculorum extolluntur, et omnes quos 
spectat hortantur, ut ad fontes fidei accedant, attenta tamen Ecclesiae 
doctrina et apta solidaque institutione, prout et natura et dignitas Scrip­
turarum Sacrarum expostulant.* Providetur praeterea ne studium divini 
verbi meram investigationem scientificam sapiat, sed in utilitatem doctri-
nae et aedificationis spiritualis plebis Dei, uti par est, vertat. 

Constitutio ergo nostra est dogmática, non disciplinaris; et licet 
quae dicuntur aliquando ex circumstantiis temporum exorta sint, debent 
tamen per saecula vigere; doctrinalia enim Concilii irreformabilia sunt, 
etsi perfectibilia. Hac de causa genus loquendi illud est, quod textibus 
perennibus fidei consonat, et quod vigere semper possit; ideo non indul-
get terminologiae quam quidam nunc amare possunt, sed dubium est 
an post breve tempus intelligi adhuc queat. 

Verborum proprietate providetur etiam, ex iustitia et caritate, ut 
fratres nostri separati doctrinam Ecclesiae catholicae quam clarissime 
dignoscere valeant. 

Nihil praeterea in hac constitutione proponitur, quod reverá in ca-
tholicis scholis et inter doctos nostros disputari possit, etsi aliquando 
contra vel extra communem doctrinam disputetur. 

Quodsi errores hie illic explicite indicantur et reprobantur (uti in 
cap. I I de inspiratione, n. 8, et in cap. IV, nn. 21 et 22 , de veri-
tate Evangeliorum), hoc fit quia non pertinent ad ea quae, ut ait Summus 
Pontifex in allocutione inaugurali, « aperte pugnant cum honestatis 
principiis » et ex effectibus errónea facile omnibus appareant.9 

Veritatem solemniter ab erroribus defenderé pertinet, ut initio dic­
tum est, ad Magisterium Concilii, cum singuli episcopi, ut singuli, mi­
nus efficaciter agere possint contra errores qui latius diffunduntur quam 
in territorio ubi illi Magistri fidei authentici exstant. 

Tandem indoles constitutionis pastoralis dicenda est, quatenus per­
spicua propositio doctrinae eiusque custodia et defensio máxime ad mu­
nus pastorale pertinent et cuique pastorali incepto solidum et neces-
sarium fundamentum praebent. 

Vestrum nunc est, venerabiles Patres, qua auctoritate et sollicitu-

dine polletis, de iis omnibus ut testes et doctores fidei iudicare, cum 
commissioni theologicae persuasum sit omnia ad unguem expoliri posse, 
sive quoad doctrinam sive quoad rationes illam efficacius proponendi, 
nonnisi ab illis apud quos, ex lumine Spiritus Sancti, est, ut cum Au-
gustino dicam: « forma intelligendi de apostólica auctoritate descen-
dens » . . . 1 0 Dixi. 

In textu scripto tradito: 1 (can. 3). 2 (Vincentii Lerin, Commonitorium, 
n. 28: PL 50, 668; Conc. Vat. sess. I l l , c. 4, Denz. 1800). 3 (A.A.S. LI , 1959, 
p. 511) . 4 (cf. sess. I l l , c. 3, Denz. 1793). 5 (sess. IV, c. 4 , Denz. 1839). 
6 (cf. Eph. 5, 27) . 7 aliquot. 8 requirunt. 9 apparent. 1 0 (De Chí­
tate Dei XV, 2, PL 41 , 439). 

3 - PATRUM O R A T I O N E S 

1 

EM.MUS P. D . ACHILLES CARD. L I É N A R T 

Episcopus Insulensis 

Venerabiles Fratres, 

Praesens doctrínale decretum mihi non placet, quia in toto suo te-
nore mihi videtur prorsus inadaequatum esse materiae quam tractare 
intendit. 

De fontibus divinae revelationis agitur. Qua in re hoc schema, primo, 
puto graviter deficere seu incompletum esse. De duobus equidem fonti­
bus nobis loquitur, Scriptura Sacra ac Traditione.1 Verum est etenim 
duabus his viis revelationem nobis transmitti, quasi per rivulos quibus 
derivetur. Sed de alio fonte tractare decretum omittit qui profundior 
et ipse unicus est, a quo praefati duo promanant: scilicet verbum Dei. 

Quod enim verbum Dei fons sit revelationis, vigilan ti cura asseruit 
Concilium Tridentinum, sic loquens de Evangelio, de bono nempe nun-
tio: « quod promissum ante per Prophetas in Scripturis Sanctis Dominus 
noster Iesus Christus Dei Filius proprio ore primum promulgavit, dein-
de per suos Apostólos tamquam fontem omnis et salutaris veritatis et 
morum disciplinae omni creaturae praedicari iussit ». 

Priusquam enim hagiographi, tarn Veteris quam Novi Testamenti, 
suos scripsissent libros sub inspiratione Spiritus Sancti, locutus iam fue-
rat Deus per Moysen et Prophetas. Humanis tandem labiis ipsemet locu­
tus est in persona proprii Filii sui, Iesu Christi, ut suo verbo suaque 

gratia viveremus, antequam acta et verba eius scripta ab evangelistis 
fuerunt. 

Oportuit ergo de verbo Dei in hoc decreto tractari quasi de essen-
tiali fonte revelationis omnis. 

Secundo vero, mihi videtur decretum de his fontibus tractare modo 
frígido, nimis prorsus scholastico, cum tamen in praesentia simus unius 
e mirabilioribus donis a Deo nobis concessis. Creaturae enim suae di-
gnatus est Deus loqui. Innumeris mediis hoc fecit, « multifariam mul-
tisque modis »; ut seipsum nobis notum faceret in ineffabili suae vitae 
mysterio, ut perfectius Ipsum cognosceremus quam per solam rationem 
naturalem unquam attingere valeamus; ut tandem suum erga nos amo-
rem revelet, ac miserentissima sua consilia, ut sic eum diligere di-
scamus. 

Nonne peculiariter opportunum fuisset, huius decreti voce, solem-
nem verbo Dei reddere Sacram Synodum tributum, spectantibus prae-
sertim fratribus nostris separatis, qui tarn amanter verbum Dei colunt 
ac venerantur, ut sic probe noscant non minorem hac in re nostram 
esse devotionem ac suam. 

Nonne dignum et iustum fuisset illud Dei verbum summopere exal­
tare cum nihil eo sublimius, nihil securius excogitan possit. In ipso 
enim vox eius auditur, arcana caelestia revelantis, qui Veritas cum sit 
« nec falli nec fallere unquam potest ». 

Nonne praecordiale fuisset omnibus in mentem revocare quomodo 
« vivus sit sermo Dei et efficax, et penetrabilior omni gladio ancipiti », 
... 2 nec vacuum unquam revertí verbum ad Deum qui emisit illud, quo-
niam illud semper gratia comitatur « quae cor aperiat his quae dicun-
tur » . . . 3 ; quoniam etiam unicuique semper nostri, in cordis secreto lo­
quitur Spiritus « qui dat omnibus suavitatem in consentiendo et creden-
do veritati », sicút dixit Concilium Vaticanum in sessione I I I . . . 4 

Horum omnium absentiam deploro, cum magis quam errorum ex-
positio ac condemnatio, potens sit ostensio doctrinae veritatis ad nutrien-
dam christianam fidem. 

Denique, quisquís sit valor ratiocinationum et argumentorum in 
textu allatorum, ut momentum statuatur Scripturae Sacrae et Traditionis, 
aestimo quod in materia tam alti ac supernaturalis ordinis, qualis sit re-
velatio, oportet ut prae omnibus in fidei documenta innitamur. 

Quare etenim recipit Ecclesia Scripturam Sacram ut locum e quo re-
velationem hauriat, nisi quia certa est ibidem invenire verbum Dei 
authentico modo conservatum, provida actione Spiritus Sancti, qui eius-
dem auctores inspiravit. Quare recipit Ecclesia Traditionem ut locum 
quo etiam hauriatur revelatio, nisi quia, testante Deo, credit eundem 

3 

Spiritum Sanctum sibi communicatum fuisse, ut in lumine suo paula-
tim, sine ullo errore, ilia omnia palam faciat quae in divino nuntio sunt 
contenta. « Ego rogabo Patrem, ait enim Dominus, et alium Paraclitum 
dabit vobis ut maneat vobiscum in aeternum » . . . s « Cum autem venerit 
ille Spiritus veritatis, docebit vos omnem veritatem », vel pressius iuxta 
graecum textum: ÓSTJYV21, ambulare vos faciet, elg xty dlrfiemv naaav,6 

ad veritatis plenitudinem. 
Haec autem documenta alterius altiorisque sunt valoris quam no-

strae argumentationes, in quibus non semel minus certa occurrere pos-
sunt. 

Non in scholasticis argumentationibus fundatur fides nostra, sed in 
omni verbo quod procedit ex ore Dei. Dolendum est iuxta principium 
tale, ab omnibus incunctanter admissum, decretum de fontibus revela­
tionis non fuisse conceptum, ideo enixe peto ut recognoscatur penitus. 

In textu scripto tradito: 1 Scripturam Sacram ac Traditionem. 2 {Hebr. 
4, 12). 3 (Act. 16, 14). 4 (Denz. 1791). 5 (Io. 14, 16). 6 deest. 

2 

EM.MUS P. D . I O S E P H CARD. F R I N G S 
Archiepiscopus Coloniensis 

Venerabiles Fratres, 

Schema, si aperte loqui licet, non placet. 
1. Propter linguam qua utitur hoc schema et magis etiam schema se­

cundum. Optime quidem em.mus card. Ottaviani dixit primum officium 
etiam pastoris esse praedicare veritatem. Sed interest quomodo praedi-
cetur. Valet proverbium etiam pro praedicatione: « Tonus est qui facit 
musicam ». Eadem Veritas potest praedicari ita ut alliciantur homines 
ad earn, et eadem Veritas etiam sic, ut deterreantur ab ea. Etiam in 
Vaticano Concilio I , primum schema de revelatione a Patribus refuta-
tum est praesertim propter tonum nimis professoralem in quo factum 
fuerat a professore P. Franzelin; et deinde alius, P. Kleutgen, officium 
habuit scribendi novum schema. 

In schemate, nunc, quod hodie nobis proponitur, mihi non videtur 
esse et audiri vox Matris et Magistrae, non vox boni Pastoris, qui oves 
vocat nominatim, et oves audiunt vocem eius, sed magis lingua scholaris, 
professoralis, nec aedificans nec vivificans. Desideratur illa nota pasto-
ralis qua Beatissimus Papa Ioannes, feliciter regnans, tarn ardenter 
cupit omnia effata Concilii I I Vaticani esse imbuta. 

2. Propter duas doctrinas contentas in hoc schemate, ita ut portent 
totum aedificium huius constitutionis. 

Prima doctrina est de duobus fontibus revelationis, de quo iam egre-
gie locutus est em.mus Liénart. Pauca addere mihi liceat. Hie modus lo-
quendi de duobus fontibus revelationis non est antiquus. Alienus erat 
a Sanctis Patribus, alienus a scholasticis et etiam a S. Thoma, alienus 
ab omnibus Conciliis Oecumenicis. Introductus videtur esse saeculo elap­
so, temporibus historicismi. 

Nec profunda est haec locutio de duobus fontibus revelationis. 
Potest quidem verifican in ordine cognoscendi pro nobis hominibus; 
sed in ordine essendi unus et unicus est fons, scilicet ipsa revelatio, ver-
bum Dei. Et valde dolendum est, de hac re nihil, fere nihil did in sche­
mate. 

Postremo dissuadetur haec locutio de duobus fontibus revelationis 
ne in primis lineis, quas edet hoc Sacrosanctum Concilium, fratres sepa­
rad offendantur, quia sublineatur doctrina controversa inter catholicos 
et non catholicos, quae hodie non idem momentum habet quod habuit 
ante quattuor saecula. 

Alia doctrina est de inspiratione et de inerrantia Sacrae Scripturae. 
Doctrina, quae profertur, mihi videtur nimis rigida, nimis coarctans li-
bertatem scientiae, et appropinquans ad doctrinam inspirationis verba-
lis. In hoc campo mihi videntur esse duae opiniones theologorum, una 
quae procedit modo deductivo, exiens a definitione Synodi Tridentinae, 
et per ratiocinationem dicens, omnia, quae inspirata sunt, posse esse sine 
ullo quidem errore. Alia etiam exiit a definitione Synodi Tridentinae, 
sed etiam prospicit textum et realitatem textuum prout iacent. Ambo opi­
niones videntur niti bonis argumentis. Atqui non est mos Conciliorum 
dirimere dissensiones inter theologos catholicos, ne videatur una schola 
alteram scholam anathematizare, sed tantum haereses damnare. Ideo ne-
cesse sine dubio erit opiniones falsas et periculosissimas damnare per 
Concilium, sed non plus. 

3 . Non placet propter nimiam amplitudinem huius schematis et 
sequentis. Haec duo schemata implent 38 paginas. Commissiones prae-
paratoriae exaraverunt, ni fallor, circa 70 constitutiones quae implent 
plus quam 1000 paginas sine adnotationibus. Omnia decreta autem om­
nium Conciliorum quae fuerunt, adhuc implent, ut apparet ex editione 
novissima quae apud aedes Herder provenerunt, minus quam 800 pa­
ginas. Quomodo potest hoc Concilium tarn immense tractare tantam 
molem materiarum? Ideo mihi necesse videtur ut aliqua minoris mo-
menti schemata omittantur, alia radicitus abbrevientur et inter se coniun-
gantur. Ideo audeo proponere ut duo prima schemata inter se coniun-

gantur et fere ad quartam partem reducantur, ut experimentatum est in 
illo scripto de quo dixit em .mus card. Ottaviani, ut finis huius Conci­
lii non ad calendas graecas differatur, sed opportuno tempore Concilium 
ad felicem finem pervenire possit, quod est in votis omnium nostrum et 
praesertim in votis Beatissimi Patris Ioannis X X I I I . Dixi. 

Tex tus scripto traditus: 
Schema non placet: 1. Propter linguam qua utitur hoc et adhuc magis secun­

dum schema. Haec non est vox ma tris et magistrae sed magis iudicis damnantis. 
Non est vox boni pastoris, qui oves nominatim vocat et oves vocem eius audiunt. 
Potius est lingua scholaris, sicca, nec laetificans nec vivificans. Desideratur nota 
pastoralis, qua Summus Pontifex Ioannes XXII I omnia effata Concilii vult esse 
imbuta. 

2. Propter duas doctrinas in schemate contentas, quae portant totum aedifi-
cium huius constitutionis. 

Prima est doctrina de duobus fontibus revelationis. Haec doctrina vera est 
in ordine cognoscendi pro nobis hominibus, sed in ordine essendi ipsa revelatio 
est unicus fons, ex quo duo rivuli, sc. sacra scriptura et traditio prodeunt. De hac 
ipsa revelatione fere nihil in schemate dicitur. Locutio de duobus fontibus revela­
tionis aliena erat Sanctis patribus, scholasticis, imprimis S. Thomae, et etiam Con-
ciliis antecedentibus inclusive Tridentino et Vaticano I ; introducta videtur non-
nisi historicismo saeculi elapsi. Dissuadetur etiam ex rationibus oecumenicis, ne per 
hanc novam locutionem offendantur sine necessitate fratres separati. 

Secunda est doctrina de inspiratione et inerrantia sacrae scripturae, quae 
nimis severa esse videtur, nimis coarctans libertatem scientiae theologicae et ap-
propinquans ad doctrinam de inspiratione verbali. Videntur hie adesse duae opi­
niones theologorum catholicorum, quarum utraque bonis rationibus innititur. Atqui 
in Conciliis antecedentibus moris nunquam fuit tales dissidias dirimere sed tantum 
haereses damnare. Certe quae sunt falsa aut periculosissima a Concilio reiici debent. 

3. Propter nimiam amplitudinem huius et sequentis schematis. Ambo haec 
schemata implent circa 38 paginas. Commissiones praeparatoriae exaraverunt, ni 
fallor, circa 70 schemata, quae implent plus quam 1000 paginas sine adnotationi-
bus. Decreta omnium Conciliorum antecedentium, uti novissima editio ex aedibus 
Herder probat, minus quam 800 paginas habent. 

Omnino impossibile apparet Concilium hanc totam materiam tractare. Qua-
propter necessarium erit, alia schemata minoris momenti omittere, alia valde abbre-
viare et inter se coniungere. Iam hie in primis schematibus audeo proponere, ut 
radicitus abbrevientur et duo primi inter se coniungantur et ita Concilium ad 
felicem finem perducatur. 

3 

EM.MUS P. D . ERNESTOS CARD. RUFFINI 
Archiepiscopus Panormitanus 

Em.mi, exc.mi, rev.mi Paires Conciliares, 

Non est cur dicam quaestionem de qua agitur esse summi, immo, 
ut opinor, supremi momenti et quasi centrum nostri Concilii Oecume-
nici.1 Ante omnia veniam peto ab em.mis et veneratissimis D D . cardd. 
Liénart et Frings si in aliam prorsus 2 discedo sententiam. 

Schema nobis propositum mihi universim placet. Praesens schema, 
ut iam dictum est,3 praeparatum a commissione theologica, composita 
ex viris ingenii et doctrina sacra conspicuis, deinde 4 perpensum est qua-
dam severa trutina in commissione centrali a pluribus em.mis cardina-
libus et episcopis 5 ex omni populo et natione. Qua prudentia, nunc tale 
schema a nobis ante quamcumque disceptationem quasi radicitus reice-
retur? Perinde esset ac si tempestas calamitosa magnam domum multo 
labore constructam improviso 6 everteret a fundamentis. 

Hue accedit quod, ut em.mus D . card. Cicognani, a publicis Eccle­
siae negotiis, initio voluminis .. . 7 declarat, ipsum Summum Pontificem 
statuere dignatum esse 8 ut constitutionum et decretorum schemata (quo­
rum primum est de quo agimus) ad Concilii Patres transmitterentur, in 
eodem Concilio Oecumenico Vaticano I I discutienda. Si Summus Pon-
tifex ad nos schema etiam istud 9 voluit transmitti ut de eo disseratur, 
qua 1 0 auctoritate possumus quasi11 disceptationem supprimere? 

Porro, si pro hoc schemate aliud ex toto vel ex parte 1 2 substituere-
tur, nonne de altero 1 3 schemate consulendi essent Patres, postquam isti 
novum illud schema domi per plures dies at tente 1 4 consider averint? E t 
si aeque secundum schema, ut facile evenire potest, deinde 1 5 respuere-
tur, tertium sane conficiendum esset, et sic prudens celeritas quae in di-
sceptationibus nostris exoptatur, in tarditatem sine fine converteretur. 

Relinquatur, ergo, schema de fontibus revelationis omnium Patrum 
Conciliarium liberae disceptationi. Quod quidem, ut nobis compertum 
est, non significat schema esse perfectum. Aliqua, immo plura,16 ego 
ipse puto — ut17 suis locis dicam — in eo emendatione vel saltern per-
spicuitate indigere. Sed id plane disceptatio intendit, ut per sapientes 
Patrum Conciliarium animadversiones, schema ipsum 1 8 perficiatur et 
— si opus sit — compleatur. Ad summum, ut humiliter opinor,19 in de-

cursu disceptationum, plura20 schematis in epitomen redigi poterunt. 
Dixi. 

In textu scripto tradito: 1 deest. 2 deest. 3 Praesens schema genera-
tim mihi placet: diligenter. 4 deest. 5 per plures em.mos cardinales et epi-
scopos. 6 repente. 7 quo series prima schematum continetur. 8 « Ipse 
Summus Pontifex statuere dignatus est» . 9 deest. 1 0 quanam. 1 1 deest. 
1 2 deest. 1 3 hoc secundo. 1 4 deest. 1 5 deest. 1 6 plura enim. 
1 7 quemadmodum. 1 8 deest. 1 9 deest. 2 0 aliquae partes. 

4 

EM.MUS P. D . I O S E P H CARD. S I R I 
Archiepiscopus lanuensis 

Em.me Praeses, venerabiles Patres, 

1. Schema de fontibus revelationis, quamvis debeat meo humili iu-
dicio emendationibus quibusdam perfici, utile, immo necessarium ap-
paret et est, uti iacet, conciliari disceptationi subiiciendum. Etenim 
obiecta huius schematis sunt fundamentalia respectu cuiusvis argumenti 
et respectu ipsius fidei, ita ut sine plena certitudine de quibusdam non 
possemus ultra progredi.1 

2. Materia huius schematis, post Vaticanum Concilium I , circa 
quasdam fundamentales veritates in discrimen adducta est per haeresim 
modernistarum. Cum quaedam consequentiae modernismi aliquando ap-
pareant? etiam post damnationem a S. Pió X factam, omnino conveniens 
est ut eadem materia, quae schemate continetur,3 saltern forma exposi­
tiva et positiva reassumatur et in Concilio 4 confirmetur. 

3 . Plures fideles et pastores 5 dolore afficiuntur quia non semper 
iisdem apparet ut apte ab omnibus servetur dignitas, valor 6 et certitudo 
interpretationis Sacrarum Scripturarum, et inter pastoralia officia, locum 
habet — forsan princeps — id quo dubia solvuntur et claritas fidei re-
stituitur. 

Ita fit ut convenienter Concilium huic legitimae spei correspondeat. 
4 . Sunt quaedam sive circa Traditionem, sive circa Sacram Scrip­

turam, cuius declaratio desideratur a non paucis scholis catholicis. 
Circa ea quae dixi, . . . 7 scio mecum consentiré plurimos ad minus epi-

scopos Italiae, quos omnes her i audivi.* 
Addo tamen de schemate generatim aliqua, et dico aliqua, quia alia 

suo loco dicenda sunt? 

1. In schemate hoc 1 0 non est aequa proportio inter tractationem de 
Traditione et de Sacra Scriptura, quamvis certe 1 1 concedi debeat huic, 
scilicet Scripturae, meliorem 1 2 esse partem reservandam. 

2. Quandoque in schemate 1 3 non clare apparet quomodo criteria 
theologica interpretationis Sacrae Scripturae omnino praestent ceteris 
criteriis interpretativis mere humanis et communibus cuilibet textui pro­
fano, cum e contra 1 4 sit evidens et rationale verbum Dei ante omnia in­
terpretan deberé medio quod ab ipsa revelatione constitutum sit. Et 
hoc dico, quamvis aperte profitear magnum et dignum adiumentum alla-
tum esse in interpretatione 1 5 ab ipsa indagine scientifica, communi me-
thodo disposita.16 Dixi. 

In textu scripto tradito: 1 Salva omnino reverentia, non adhaereo omnino 
suggestioni qua proponitur ut differatur vel etiam prorsus substituatur. Etenim: 
hoc schema Concilio propositum est a Summo Pontífice, cui uni competit obiecta 
Concilii statuere et proponere; schema autem para turn est tot laboribus a commis-
sione, cuius membra sunt undique collecta. 2 evidenter supersint — non est 
qui non possit videre. 3 deest. 4 ita. 5 exculti. 6 deest. 7 bene. 
8 et fere omnes Italiae episcopos. 9 sumpto haec duo. 1 0 deest. 1 1 deest. 
1 2 maiorem. 1 3 deest. 1 4 deest. 1 5 praestitum. 1 6 producía. 

5 

EM.MUS P. D. FERDINANDUS CARD. Q U I R O G A Y PALACIOS 

Archiepiscopus Compostellanus 

Venerabiles Patres, 

Schema constitutionis dogmaticae de fontibus revelationis, quod Sum-
mus Pontifex nobis ad disceptandum transmisit, rationes bonas habet1 

ut Patres conciliares, illo innixi, possimus studii nostri ope, atque Deo 
opitulante, adsequi quod ipse Summus Pontifex, Concilium inaugurans, 
commendabat, ut scilicet non solum doctrina sacra custodiatur sed etiam 
« ea ratione pervestigetur et exponatur, quam témpora postulant nostra ». 

Etenim, schema hoc in unum colligit, praeter ea capita doctrinae 
quae iam in decretis superiorum Conciliorum asserta sunt, explicationes 
etiam et aptationes recentius a Magisterio ordinario Ecclesiae inductas, 
praesertim vero quae ex hac cathedra Petri tam sollerter ac opportune 
emanarunt. 

Ordine certo et articulatim schema multas quaestiones proponit quae 
nunc primum in Concilio Oecümenico disceptantur, et modum et viam 
in Tridentino et Vaticano I inchoatam prosequendo, progressum vere 

notandum repraesentat quoad propositionem doctrinae per solemne Ec­
clesiae Magisterium. Oportet etiam 2 ut aliqua sanctio apponatur conclu-
sionibus legitimis, quae fructus sunt investigationis theologicae nostrae 
aetatis. 

Cum insuper redactio ... 3 claritate atque concisione polleat, schema 
optimum fundamentum praebet, ut super illud opus fecundum Pa-
trum Conciliarium exstruatur. 

Multum equidem exspectari potest a collaboratione fraterna tot pa-
storum, quorum in corde, et Veritas et caritas insident. Ea, quae experti 
sumus in schemate de sacra Liturgia tractando, spem nostram augere 
possunt. Fieri igitur non potest ut publicus et apertus dialogus, in hac 
aula conciliari, omnia non praebeat quae ad constitutionem perficiendam 
ac stabiliendam consentanea videantur. 

Quae sint opportune addenda vel corrigenda, efficacius apparebunt 
cum quibuslibet propositionibus singillatim et suo ordine incumbamus. 

Multi profecto exordium genérale schematis desiderabunt, quo in-
tentio pastoralis Concilii indicetur, ut desideriis et necessitatibus spiri-
tualibus hominum nostri temporis constitutiones aptentur. 

Sedulo curandum est, ne Concilium verbis suis, praeter intentionem, 
praeiudicet quaestiones quae adhuc inter theologos legitime disputantur, 
ut accidere potest v. gr. circa quosdam aspectus Traditionis. Commu-
niter autem ita nobis loquendum erit ut cautiones, quas necessario pe-
riculis et imprudentiis opponere tenebimur, ne motum biblicum et theo-
logicum ab ipsa Ecclesia factum 4 praepediant, nec impedimento sint, 
quominus fructus certi Magisterii ordinarii atque exegesis recentioris 
plene recipiantur. 

Quandoque fortasse expressio doctrinae curanda erit, ut faciliori 
comprehensioni fratrum separatorum faveamus, eos respectus comple­
mentarios veritatis urgendo, qui utrisque sunt communes. 

Aliquis forte optaret ut certae quaestiones uberius exponerentur, 
v. gr. Traditionis natura quoad progressum dogmatum et Magisterium. 

Optanda forsitan esset nitidior distinctio inter factum dogmaticum 
inspirationis et eius explicationes; sicut etiam accuratior determinatio 
principii exegetici ad intentionem auctoris sacri detegendam et inerrantiam 
Scripturae tuendam. Fortasse historicitas Evangeliorum arctius coniun-
gi possit cum peculiari indole praedicationis apostolicae, ex qua orta 
sunt Evangelia. 

E t alia id genus, quae inutile esset recensere, cum multo melius 
et efficacius in hac aula conciliari certe resonabunt. 

Omnia haec et alia quae forte proponentur ad perfectionem consti-
tutionis melius, máximo ordine et brevitate, in exsecutionem ducen-

tur, si ut initio diximus, schemate ipso duce, prout nobis propositum 
est, progrediamur. Dixi. 

In textu scripto tradito: 1 praebet. 2 enim. 3 sua. 4 fautum. 

6 
EM.MUS P . D . PAULUS AEMILIUS CARD. L É G E R 

Archiepiscopus Marianopolitanus 

Venerabiles Patres, 

Post maturam considerationem, votum audeam formulare, ut tota 
praesens constitutio de fontibus revelationis recognoscatur. Schema spe-
rabatur in quo positive indicaretur via ad renovationem biblicam fruc-
tuosius peragendam. Schema habemus quod, etiamsi quosdam bonos ar­
tículos continet, mentem suscitat quae Ecclesiam nullo modo adiuvaret. 
In materia tanti momenti, Concilium meo iudicio suam solemnem aucto-
ritatem praebere nequit tali schemati. 

Rationes voti mei sequentibus animadversionibus plenius ostendam: 
1. Mihi videtur realiter imprudens decidere seu loqui cum tanta 

certitudine de quaestionibus quae adhuc non maturae sunt, sed potius 
libere et fructuose disputantur inter peritos. 

Quod fit particulariter in textu ubi agitur de relationibus inter 
Scripturam et Traditionem... 1 

2. Valde nocet Ecclesiae tractare cum diffidentia de Scriptura deque 
investigationibus in ea factis a peritis catholicis. Nocet Ecclesiae, quia 
illas necessarias investigationes impedit vel differt, dum theologia ilia 
bíblica renovatione tarn indiget, ut, principaliorem suam fontem magis 
reperiendo, renovetur. Praeterea, periculum habetur ne iniuste et indi-
scriminatim diffidentia fovetur inter exegetas in Ecclesia. 

3 . Contrarium est spiritui positivae renovationis a Summo Pontí­
fice pro praesenti Concilio desiderato, fundare constitutionem super er-
rorum timorem. Etenim si perspicue et summo cum studio legitur sche­
ma, apparet quod mentalitas, quae to turn textum ducit, est « serpen-
tium », ut aiunt, errorum pavor. Sane praecavendum est ab erroribus. 
Attamen, errores Ecclesiam obcaecare non debent. Nihil enim malos 
influxus tarn fovet quam positio negativa quae catholicos passivos reddit 
eorumque actionem fructuosam refrenat et debilitat. Ecclesia de omni­
bus rebus loqui potest, cum serenitate, sine aggressivitate, cum fiducia, 
cum optimismo, quin particulam etiam minimam veritatis perdat. E con-

trario talis modus perspicuus et positivus loquendi catholicos adiuvat, 
non-catholicos attrahit, doctrinamque Ecclesiae audibilem omnibus ho-
minibus reddit. 

4 . Quarta ratio voti mei est quod non convenit, unam solam scho-
lam theologicam substitui variatae menti theologicae Ecclesiae. Etenim, 
meo iudicio, in aperto est quod sententia quae in constitutione exprimitur 
est ilia unius tantum modi cogitandi in Ecclesia. 

Propono, ergo, ut recognoscatur textus constitutionis a theologis et 
exegetis diversarum opinionum, qui bene sciant ambo: et valores iam 
certe acquisitos neque deperdendos et etiam acquisitiones contemporá­
neas in studiis Sacrae Scripturae. Illi omnes de illis diversis valoribus ne 
tractent in formulis conflictum gerentibus, sed ad exponendas omnes 
divitias Ecclesiae. E t semper in mente habeant . . . 2 desideria fratrum chri-
stianorum separatorum ... 3 Dixi. 

In textu script o tradito: 1 et in illa ubi agitur de veritate factorum Evan-
gelii. 2 opiniones et. 3 Ad banc refectionem adiuvandam sequentes animad­
versiones particulares propono. 

7 

EM.MUS P. D. FRANCISCUS CARD. K O E N I G 

Archie pisco pus Vindobonensis 

Em.me Praeses, Patres venerandi, 

Schema propositum magno et arduo labore confectum est. Quod 
grato animo agnoscendum est. Eminet scholastica claritate et sagacitate. 
Fulcitur multis testimoniis Magisterii ordinarii, sed ex ultimis decenniis 
tantum depromptis. Exhibet doctrinam solidam... 1 

Sed, meo humili2 iudicio, contra schema3 dicendum e s t . . . 4 varias 
continere doctrinas, quae non sunt — vel nondum sunt — a Concilio 
solemniter definiendae. Haec valent imprimis: 

1. De habitudine inter Scripturam et Traditionem. Nam in sche­
mate propugnatur sententia, de qua usque ad nostrum tempus inter theo-
logos, revera peritos, adhuc disputatur et de qua ex Traditione consen­
sus unanimis non habetur. 

2. Omnibus notum est, qualia problemata pro exegesi solida et 
indubitanter catholica hodie solvenda sunt circa inerrantiam et veraci-
tatem Scripturae. Etiam in hac re schema plus vide tur dicer e 5 quam quod 
a Concilio suprema auctoritate definiendum est. Negliguntur enim quae-
stiones de possibilitate multiplicium generum litterariorum etiam in 

scriptis indolis veré historicae. Decideretur insuper a Concilio — secun­
dum schema — quaestio de inerrantia circa « obiter dicta », quam quae-
stionem omnes positive solvendam esse censent. Sed non est necesse 
talia (i. e. circa « obiter dicta » in Scrip tura) conciliariter definienda et 
de fide catholica imponenda. Insuper transgreditur schema, quoad quali-
ficationem, doctrinam Encyclicarum a Leone X I I I usque ad Pium X I I . 
Ut hoc fieri possit, seria discussio fieri deber et.6 Insuper peritis in re 
exegetica schema videtur parum progressum continere? si comparatur 
cum lucida doctrina Pii X I I in Encyclica Divino ajflante Spiritu, ex qua 
catholica exegesis novum lumen et novum animum excepit. Ad fidei 
tutelam sufficere videtur ut in hac materia principia sánete tuenda sta-
tuantur et reliqua committantur ulterioribus indagationibus exegeseos 
sub vigilantia Magisterii Ecclesiae. Videtur enim in his omnibus iam sat 
provisum esse ab Encyclicis Pontificum huius saeculi. Insuper Commis-
sio biblica, cuius labor omnibus cordi esse debet, adiutorium suum prae-
stabit. 

3 . Videtur schema deficere in eo, quod nullibi clare ... 8 affert quam 
qualificationem theologicam tribuere vult singulis suis assertis. Sed nul-
latenus omnia quae in schemate proponuntur, ut fidei dogmata censen-
da sunt, verbi gratia de origine Evangelii S. Ioannis: quae hie dicuntur 
certe omnes libenter admittimus, sed non videtur haec spectare ad ma-
teriam definiendam a Concilio. 

Quibus omnibus perpensis, meo indicio,9 ad schema dicendum vi­
detur: nondum placet. 

In textu scripto tradito: 1 sicut in scholis audivimus. 2 submisso. 3 deest. 
4 schema. 5 dicit. 6 debet. 7 regressus potius quam progressus. 8 ñe­
que in genere ñeque in singulis. ° deest. 

8 
EM.MUS P. D . BERNARDUS CARD. ALFRINK 

Archiepiscopus TJltraiectensis 

Venerabiles Patres, 

Legens et studens hoc schema constitutionis de fontibus revelatio­
nis, non potui non cogitare ea quae Summus Pontifex, feliciter regnans, 
praeclare et sapientissime dixit in sua allocutione inaugurali habita die 
11 mensis octobris... 1 

Dixit nempe Summus Pontifex « neque opus nostrum... eo spectat 

ut de quibusdam capitibus praecipuis doctrinae ecclesiasticae discepte-
tur, atque adeo fusius repetantur ea quae Patres ac theologi veteres et 
recentiores tradiderunt et quae a vobis non ignorari sed in mentibus 
vestris inhaerere mérito putamus ». 

In nostro autem schemate fusius repetuntur quae de fontibus re­
velationis, de Sacra Scriptura, de Traditione, de Magisterio ecclesiastico 
in omnibus manualibus theologicis inveniuntur, quin vix aliquid novi 
ex studiis recentioribus addatur. 

Norme hie locus est memorem esse verborum, quae idem Pontifex 
Summus in allocutione laudata ad locum citatum adiungit, nempe: « ad 
huiusmodi tan turn disceptationes habendas, non opus erat ut Concilium 
Oecumenicum indiceretur »? 

Finis huius Concilii a Summo Pontífice in eadem allocutione sequen-
tibus verbis describitur, ... 2 « ut doctrina (catholica) certa et immuta-
bilis, cui fidele obsequium est praestandum, ea ratione pervestigetur et 
exponatur, quam témpora postulant nostra. Est enim aliud, ipsum de-
positum fidei, seu veritates quae veneranda doctrina nostra continentur, 
aliud modus quo eaedem enuntiantur, eodem tamen sensu, eademque 
sententia ». 

Dicent forse quidam, sicut fecit hodie rev.mus lector relationis, di-
cent forse quidam 3 quod saltern in cap. I V , quod de Sacra Scriptura 
tractat, conditiones temporis nostri respiciuntur in quantum errores ho-
dierni qui reverá sat graves in campo biblico indicari possunt, ibi agi-
t an tur. 

Quidquid sit de hoc cap. IV , quod mea humili opinione clarius 
et minus superficialiter et maiore cum discrimine exarandum esset, de 
eo fusius loquendum erit si de particularibus agatur. 

Sed in genere in hoc schemate desiderantur quae studia theologica 
ulterioris temporis ad clariorem et praecisiorem intellectum utiliter at-
tulerunt, verbi gratia de ipso conceptu revelationis divinae, de relatione 
inter Sacram Scripturam et Magisterium ecclesiasticum, de ipsa termi­
nología quae de duobus fontibus revelationis loquitur, quae terminología 
in ipso Concilio Tridentino desideratur, ubi potius sermo est de duobus 
modis transmissionis unius veritatis salutaris, nempe ipsius Evangelii. 

Haec omnia eo magis dolenda sunt, quia omnia haec maximi mo-
menti sunt, ubi unitas omnium christianorum respicitur, de qua Sum­
mus Pontifex in eadem allocutione multa perpulcherrima dixit. 

Certo, qui hoc schema confecerunt, nondum cognoverunt omnia de-
sideria quae Summus Pontifex in allocutione iam saepius laudata fuse 
et clarius et sapientissime exposuit. 

Nunc autem, cognoscens ipsum animum Summi Pontificis, optarem 

enixe . . . 4 ut Concilio Vaticano I I schema brevius, emendatum, aut — si 
possibile est — novum schema proponatur, in quo omnium desiderio-
rum Summi Pontificis et exigentiarum Ecclesiae hodiernae optime ra­
tio habeatur. 

Et addere liceat — em.mus Ruffini, olim meus condiscipulus in Assy-
riologia, habeat me excusatum — sed addere liceat quod, ut videtur, nos 
discutientes an schema hoc recipiatur, an non, praecise facimus quod 
Summus Pontifex voluerit quando schemata haec nobis sine quadam re-
strictione indicata discutienda proposuit, ita ut non deficiamus reverentia 
debita versus Summum Pontificem.5 Dixi. 

In textu scripto tradito: 1 huius anni. 2 nempe. 3 deest. 4 — si pos­
sibile est — . 5 deest. 

9 

EM.MUS P. D. L E O I O S E P H CARD. SUENENS 
Archie pisco pus Mechliniensis-Bruxellensis 

Venerabiles Fratres, 

Occasione transitus a priore ad secundum schema, liceat mihi quas-
dam propositiones faceré quoad modum celeriorem et efficaciorem pro-
cedendi in disceptationibus. 

Schema de quo agitur mihi non placet propter rationes iam allatas 
a cardinalibus schemati oppositis. 

E t schemata sequentia huius commissionis adhuc minus placent. Sed 
etiam si quoad eorum substantiam — dato non concesso — nihil esset 
opponendum, schemata commissionis theologicae mihi videntur de-
ficere per defectum brevitatis. 

Ut omnibus notum est, permulti Patres — ne dicam omnes — in-
quieti sunt de nimia prolungatione laborum, de deficienti modo pro-
grediendi, vel melius, non progrediendi. lure mérito timent ne Conci­
lium Vaticanum I I fiat Concilium Tridentinum I I . Itaque antequam pro-
grediamur ad analysim schematis secundi, instituamus examen conscien-
tiae et, puto,2 revisionem methodi. 

Post experientiam prions schematis, liceat mihi proponere quaedam 
principia practica in evolutione laborum. 

Prima propositio sit haec: post disceptationes de schemate in ge­
nere statim et semper fiat votatio de acceptabilitate schematis ut sic. 
Ratio: 

1) ne tempus perdatur in disceptationibus de particularibus ubi 
nec ipsa substantia rerum placet; 

2 ) quia accidere potest ... 3 quod non sufficit emendare schema 
sed revera de novo est conficiendum. De cetero idem advenit, ut dictum 
est* initio Concilii Vaticani I; 

3) multi loquuntur in Concilio, sed Concilium qua tale ad silen-
tium reducitur nimis protractum. Omnes aspirant ut vofátiones fiant 
ita ut sine nimia mora opinio maioritatis quoad essentiam rerum ap-
pareat. 

Secunda propositio: Peractis disceptationibus oralibus de schemate 
in genere, Patres tradant in scriptis, tantum in scriptis,5 emendationes 
quae respiciunt particularia. Ratio: valor emendationis eadem remanet, 
et labor quam máxime acceleraretur * Est unica methodus ut vitentur 
repetitiones, siquidem Patres nesciunt quid alii ante ipsos dicent, et non 
est semper facile stante pede mutare textum. 

Commissio statim conficiat indicem emendationum propositarum 
iuxta números, indicando breviter rationes in favorem emendationis, in­
dicando etiam nomen vel nomina Patrum qui emendationem propugnant. 

Deinde commissio patefaciat suam opinionem de unaquaque emen-
datione. Si commissio acceptat emendationem, non est cur auctor emen­
dationis adhuc loqueretur. 

Si non accipit, sit ei plena7 libertas loquendi ad emendationem 
suam defendendam. 

Hoc modo unusquisque Pater clare iudicare potest et simul votatio-
nem faceré de emendationibus. Si vero votum fit post hebdómadas, ne 
dicam post menses,8 nemo potest rememoran rationes pro vel contra. 
Necesse est ut quisque Pater possit mentem suam aperire omnibus Pa-
tribus, sed non est de necessitate salutis ut hoc fiat oraliter, immo melius 
fit in scriptis, quia facilius diiudicatur textus scrip tus quam sermo. 

Tertia propositio: Commissiones statim sine mora, etiam antequam 
emendationes Patrum receperint, laborem suum aggrediantur, studendo 
specialiter et ante omnia modo abbreviandi schema suum proprium et 
statuendi principia maiora, themata fundamentalia, eliminando minora 
quae indolem conciliarem minime prae se ferunt. Ne arbores impediant 
videre silvam! Sic verbi gratia, perplura schemata postea tradenda 9 sim-
pliciter ad commissionem pro reformatione Codicis, meo iudicio,10 es-
sent remittenda. 

Quarta propositio: Commissiones post-conciliares statim erigantur 
post peractam votationem schematum illius commissionis, ita ut possit 
nova commissio statim ad particularia descenderé et invigilare in mo-
dum quo conclusiones in praxim deducantur. Vidimus enim quaedam 

vota Concilii Vaticani I adhuc exspectare realizationem practicam. Non 
sufficit conficere textus; volumus ut in praxim — nonne? 1 1 — dedu-
cantur. 

Tandem: Ultimae propositiones per modum appendicis et minoris 
momenti.12, Publicatio nominum in ephemeridibus potest esse quoddam 
incitamentum ad loquendum potius quam ad scribendum. Forsan me­
lius esset nomina non publicare, vel alia solutio esset omnia publicare 
nomina non tantum Patrum, qui mentem oraliter aperuerunt, sed etiam 
eorum qui hoc in scriptis fecerunt. 

Tandem: momenta nostra 1 3 pretiosa sunt. Forsan, omitiendo titu-
laturam in initio sermonis et dicendo simpliciter « Venerabiles Fratres » 
loco « Em.mi ac exc.mi ac rev.mi Domini »... haberetur simul abbrevia­
te temporis et simplificado magis evangélica, siquidem nihil in Evange­
lio ostendit Petrum, Iacobum et Ioannem sibi invicem hoc titulo insi-
gniri. Dixi. 

In textu scripto tradito: 1 graviter. 2 deest. 3 — et in casu verifica-
tur — . 4 deest. 5 deest. 6 accelerator. 7 deest. 8 deest. 9 deest. 
1 0 deest. 1 1 deest. 1 2 deest. 1 3 deest. 

10 

EM.MUS P. D . I O S E P H CARD. R I T T E R 

Archiepiscopus S. Ludovici 

Em.me Praeses, venerabiles Fratres et Patres, 

Secundum meum iudicium, humile iudicium? schema de fonti­
bus revelationis reiiciendum est et alterum proponatur,3 et propter se-
quentes rationes. 

1 . Evidenti utilitate caret. Nihil novi, nihil accommodationis con-
tinet, quod sive doctrinam sive vitam christianam reddat maioris signi-
ficationis vel efficaciae pro homine contemporáneo; solummodo denuo 
praesentat — aliquoties minus clare quam ea — doctrinam Conciliorum 
Tridentini et I Vaticani. Repetido huiusmodi nuda, mihi videtur, neque 
necessaria est neque utilis. 

2. Quod est maioris momenti: in schemate abundat ambiguitas. For-
tasse indirecte, et tamen aperte, schema tangit problemata actualia turn 
theologica turn scrip turística. Ita ordinantur propositiones ut videantur 
solutiones praeferre; in re tamen nihil dicitur clarum et determinatum... 4 

Deinde, et hoc mihi videtur maximi momenti, totum schema ob-
scuratur pessimismo et spiritu negativo. Nihil explicitum dicens, vide-

tur afficere dubio et indebita suspicione magnam partem recentioris exe-
geseos neotestamentariae... 5 

Venerabiles Patres!6 Studentes, christifideles, et etiam periti debite 
volunt et exspectant ex hoc Concilio sustentationem et praesertim illu-
minationem positivam. Nobis sit adiuvare et dirigere, non reprimere et 
dissuadere. Si Concilium habet solutiones problematibus actualibus, eas 
exhibeat quam clarissime, quam distinctissime. Si solutiones desunt, 
etiam hoc factum dicat Concilium — aut taceat. Si errores exsistunt, 
eos demons tret et etiam condemnet Concilium. Attamen abstineat Con­
cilium a dictis quae utilitate careant, unitatem periclitent, et suspicio-
nes ingerant. Talia non possunt nisi timorem et taedium erga Scrip tu­
ras et theologiam ingignere in christifidelibus potius quam amorem et 
reverentiam... 7 Dixi. 

In textu scripto tradito: 1 Animadversiones quas vestrae considerationi nunc 
propono, etsi ad huius schematis totalitatem referunt, necesse est illustrentur per 
citationem singularum partium. Hae citationes ergo ne intelligantur secundum mo-
dum enumerationis completae, sed tantum secundum modum illustrationis par­
tialis. 2 deest. 3 in toto. 4 In hoc contextu consideremus paragraphum 
quartam. Prima lectione videtur dicere revelationem contineri partim in scriptura 
partim in traditione non scripta; sed hoc « dicere » impossibile est demonstrare. 
Si schema vult hanc solutionem praebere problemati valde implicate, quare non 
utitur verbis et terminis claris, terminis diuturno usu theologico iam sancitis? Si 
solutionem praebere non vult, tunc possumus dicere « ad quid omnia haec ver­
ba »? Aliud exemplum eiusdem invenitur in par. 19. In partibus prioribus loqui­
tur schema de hagiographis et de scriptoribus sacris. In hac paragrapho designat 
Matthaeum, Marcum, Lucam et Ioannem «auctores » librorum Evangelii. Quid 
vult dicere « auctores »? 5 Par. 21 et 22, e. g. facile praebebunt occasionem 
accusationibus et recriminationibus quarum iam satis habuimus his annis. Par. 28 
notas exhibet admonitionis cuius necessitatem dubitat etiam admirator. 6 deest. 
7 Eminentissimi ac Reverendissimi Fratres, nolo dicere utrum debeat esse schema 
de fontibus revelationis an non. Quidquid erit responsum huic quaestioni, non pos­
sum approbare vel accipere hoc schema propositum. 

11 

EM.MUS P. D . AUGUSTINUS CARD. BEA 

Venerabiles Patres, 

Locuturus de schemate in genere, non possum non laudare studium 
et diligentiam cum qua commissio theologica praeparatoria illud prae-
paravit et composuit. Eo magis doleo me de eo, ea forma qua nunc 
prostat, dicere deberé non placet. En rationes. 

Schema, uti stat, non respondet scopo a Summo Pontífice Concilio 
ipsi proposito. Ipsum Concilium, in nuntio ad universos homines dato, 
ipsa haec Sacrosancta Synodus finem, quern sibi proponit, his verbis ex-
pressit: « Integram ac puram Dei veritatem huius aetatis hominibus 
sic prof erre studebimus, ut earn ipsi intelligant eique libenter assentiant. 
Pastores cum simus — en ratio pastoralis — pastores cum simus, eo-
rum omnium (omnium, non tantum aliquorum theologorum, etiam fra-
trum separatorum, etiam omnium aliorum hominum), eorum omnium 
indigentiae satisfieri cupimus, qui Deum quaerunt, si forte attrectent 
eum aut inveniant, quamvis non longe sit ab unoquoque nostrum ». 

Hoc est programma quod ipsum nostrum Sacrosanctum Concilium 
sibi proposuit, et in hac luce, ni fallor, debemus examinare schemata 
quae nobis proponuntur. Qua in re, ceteroquin, Concilium nihil aliud 
fecit nisi suum fecit programma, identidem, non tantum in sermone 
inaugurali, identidem a Summo Pontífice enuntiatum et sic determina-
tum: Scopus Concilii non est « de quibusdam capitibus praecipuis doc-
trinae ecclesiasticae disceptare, atque adeo ne fusius repetantur ea, quae 
Patres et Theologi veteres et recentiores tradiderunt »; sed « in praesenti 
oportet ut universa doctrina catholica his temporibus nostris ab omni­
bus accipiatur novo studio, mentibus serenis atque pacatis », atque adeo 
— pergit — « ut eadem doctrina amplius et altius cognoscatur eaque 
plenius animae imbuantur atque formen tur ». Iterum scopus pastoralis. 
Ac demum dicit: ut doctrina « ea ratione pervestigetur, exponatur quam 
témpora postulant nostra », « scilicet eae inducendae erunt — sunt verba 
Summi Pontificis — rationes res exponendi, quae cum Magisterio, cuius 
indoles praesertim pastoralis est, magis congruant ». 

His positis, mihi videtur humiliter dicendum schema omnino carere 
indole pastorali. Verum quidem est, ut antea dictum est, omnem doctri-
nam esse fundamentum doctrinae pastoralis et praxis pastoralis, sed 
fundamentum non est ipsa res, est fundamentum. Secus omnis tractatus 
theologicus, omne manuale scripturisticum, posset dici sine ambigui-
tate tractatus pastoralis, quod certe non obtinet. 

Ergo schema non habet prae oculis homines hodiernos, animas a 
Christo Ecclesiae hodie, hodie commissas, sed potius scholas theologicas. 
Immo, interdum — postea fortasse dicam aliqua de hac re — unum 
solum theologum, qui fortasse erronee aliquid dixit. Quaestiones, et 
modum concipiendi et loquendi, non ita exprimit ut hodie homines 
vere intelligant. Non agitur de eo ut attenuemus aliquid, ut verba am­
bigua adhibeamus; etiam lingua moderna latina clare loqui potest quin 
adhibeantur termini scholastici, qui hodie fortasse non iam intelliguntur. 

Nihil, ne verbum quidem dicitur, in hac prima parte, de facto reve-

4 

lationis, antequam fiat sermo de fontibus revelationis. Sed ni fallor, mun-
dus hodierus, atheismo tanto repletos, máxime opus habet ut revela­
tionis factum eiusque momentum hodie proponatur. 

Hoc aliquo modo fit in cap. IV, sed etiam ibi modo valde sche-
matico. Vix quidquam in nostro schemate dicitur de momento funda-
mentali revelationis et Sacrae Scripturae in specie pro Ecclesia, pro vita 
fidelium, pro omnibus hominibus huius temporis. Haec, si dicuntur, non 
sunt praedicationes, non sunt sermones, sed sunt expositio doctrinae 
catholicae de momento ipsius revelationis. Hinc fit ut perplura dicantur 
quae iam communiter in Ecclesia admittuntur, et valde fuse explicen-
tur, v. g., ut iam notatum est, de auctoribus evangeliorum de quibus 
certe in Concilio non est discutiendum, de versione latina vulgata de 
qua nos omnes iam diu edocti sumus et nec possumus dicere ilia quae 
in respectivo articulo dicuntur. 

Deinde plura tractantur quae nonnisi scholarum theologicarum in-
teresse habent, nec a Concilio definiri possunt, praesertim in doctrina 
de natura inspirationis quae explicatio hie data in omni bono tractato 
theologico de inspiratione haberi potest. 

Deinde de habitudine inspirationis personalis ad communitatem lo­
quitur schema; schema condemnat aliquam doctrinam collectivae inspi­
rationis; hanc doctrinam unus vel duo auctores tentando, proposuerunt. 
Sed haec non est quaestio. Quaestio hodie est ea, quomodo ipsa com-
munitas influxerit in scripta quae in ipsa exstiterunt; non quomodo 
ipsa inspiraverit auctorem, sed quomodo ipse in illis conditionibus posi-
tivis scripserit. Et sic sunt — de his postea et singulation fortasse lo-
quendum est — multa quae hie in schemate in genere dicuntur, sed non 
applicantur ad quaestiones quae hodie in exegesi adsunt. 

Denique vix opus est dicere quaestionem unionis, quaestionem oecu-
menicam in hoc schemate nullatenus omnino consideran. Non sufficit 
proponere simpliciter doctrinam catholicam. Oportet earn proponere eo 
modo ut nostri fratres non-catholici earn intelligere possint et eius fun­
damenta perspiciant. Si loquimur de Sacra Scriptura, non sufficit repe-
tere ea quae iam dicta sunt, sed ea quae hodie respiciunt difficultates 
quas fratres nostri non-catholici habent. Et de hac re in schemate fere 
nihil habetur. 

Denique schema multum loquitur, praesertim in tractato de Novo 
Testamento, de exegetis. Una tantum vice habetur vox aliqua quae potest 
explican in laudem laboris quem exegesis moderna fecit. Sed ille labor, 
ut Pius X I I sanctae memoriae in Ene. Divino afflante Spiritu dixit, ille 
labor, qui ultimis quinquaginta annis factus est, confitentibus etiam non-
catholicis auctoribus, immensus est. Sed schema loquitur ex quadam 

suspicions, ex quodam timore errorum, etc., quin problemata omnino 
profunde tangat. 

Propterea, ut concludam: ni fallor, schema, si non volumus substi-
tuere aliud schema, profunde, omnino profunde retractandum erit. Ita 
profunde ut sit brevius, ut sit magis clarum, minus ambiguum, ut sit 
magis pastorale, et sit magis oecumenicum. Si hoc fit, tunc utique schema 
potest esse magnum beneficium pro mundo moderno; sed, prout nunc 
habetur, — proh dolor! — humili mea sententia, debeo dicere: hodie, 
ut hodie est, non praestat illud commodum. Dixi. 

Text us scrip to traditus: 
Locuturus de schemate in genere non possum non laudare studium et diligen-

tiam, cum qua commissio theologica illud praeparavit et composuit. Eo magis doleo 
me de eo, qua forma nunc prostat, dicere deberé: Non placet. En rationes: 

1. Schema, uti stat, non respondet scopo Concilii. In Nuntio enim ad univer­
sos homines dato ipsa haec Sacrosancta Synodus finem quem sibi proponit his 
verbis expressit: « Integram ac puram Dei veritatem huius aetatis hominibus sic 
proferre studebimus, ut earn ipsi intellegant eique libenter assentiant. Pastores 
cum simus, eorum omnium indigentiae satisfieri cupimus, qui Deum quaerunt, si 
forte attrectent eum aut inveniant, quamvis non longe sit ab unoquoque nostrum » 
{Act. 17, 27) {L'Oss. Rom., 22-23 oct. 1962, pag. 1). Qua in re Concilium suum 
fecit programma identidem a Summo Pontifice enuntiatum et in sermone Concilio 
inaugurando habito sic determinatum: Scopus Concilii non est ut « de quibusdam 
capitibus praecipuis doctrinae ecclesiasticae disceptetur, atque adeo fusius repe-
tantur ea, quae Patres ac theologi veteres et recentiores tradiderunt », sed « in 
praesenti oportet ut universa doctrina christiana... his temporibus nostris ab omni­
bus accipiatur novo studio, mentibus serenis atque pacatis »... atque adeo « ut 
eadem doctrina amplius et altius cognoscatur eaque plenius animae imbuantur 
atque formentur »...; ac demum, ut doctrina « ea ratione pervestigetur et expo-
natur quam témpora postulant nostra »... « scilicet eae inducendae erunt rationes 
res exponendi, quae cum Magisterio, cuius indoles praesertim pastoralis est, ma­
gis congruant » {L'Oss. Rom., 12 oct. 1962, pag. 2) . 

2. His positis dicendum videtur de schemate. 
a) Schema caret illo charactere pastorali, id est non habet prae oculis homi­

nes hodiernos, animas a Christo Ecclesiae hodie commissas, sed potius scholas 
theologiae — immo interdum unum aliumve auctorem — earumque quaestiones 
et modum res concipiendi et loquendi. Sic v. g. ne verbum quidem dicitur de 
facto revelationis, antequam sermo fiat de eiusdem fontibus (et genuina explicatio 
ipsius conceptus « revelationis » traditur demum in cap. IV schematis sequentis); 
vix quidquam dicitur de momento fundamentan revelationis et S. Scripturae in 
specie pro Ecclesia, pro vita fidehum et pro omnibus hominibus. 

b) Hinc fit ut perplura quae iam communiter in Ecclesia admittuntur, valde 
diffuse explicantur, ut v. g. de habitudine S. Scripturam inter et traditionem, de 
auctoribus Evangeliorum, de versione latina Vulgata; praeterea perplura tractan-
tur, quae nonnisi scholarum theologiae intersunt nec a Concilio definiri debent, 
uti v. g. longa explicatio naturae inspirationis, quae explicatio in omni tractatu 
theologico aeque bene, si non melius proponitur; de habitudine inspirationis per-

sonalis ad communitatem, de qua re nullum est dubium inter theologos. Ex hoc 
modo agendi consequitur, etiam problemata essentialia et maximi momenti sub-
mergi in multitudine rerum, et non posse efficaciter tractari. Quaenam sint talia 
problemata dicam postea. 

c) Dicto modo procedendi efficitur etiam ut schema nimis diffusum evaserit. 
Hoc solum schema, quod est unum e minoribus a Commissione theologica propo-
sitis et cuius momentum certo cum momento decreti Concilii Tridentini de iustifi-
catione nullo modo comparan potest, illo decreto una décima parte longius est (si 
sola positiva expositio respicitur et cañones de iustificatione separatim conside-
rantur). 

d) Hie magis per transennam noto etiam minime placeré frequentes expres-
siones « damnatorias », quae insuper etiam per sermonem programmaticum inau-
guralem Summi Pontificis excluduntur. 

Propono proinde ut schema a commissione funditus retractetur secundum prin­
cipia supra expósita, ita ut scopo Concilii vere respondeat. 

Puncta quae e schemate nostro retinenda sunt, respective alia quae addenda 
essent, sunt fere haec: ad humani generis condiciones meliores reddendas ante omnia 
oportet, ut homines doctrinam a Deo per Christum revelatam et in eius Ecclesia 
conservatam et propositam accipiant. Sicut enim perturbationes quas genus huma-
num hodie patitur, ultimatim ex repudiatione Christi eiusque doctrinae processerunt, 
ita nonnisi per eiusdem doctrinae acceptationem res sanari potest. Ideo Concilium 
hominibus hanc revelationem, et vias earn cognoscendi proponit. Ecclesia quidem 
non negat capacitatem naturalem hominis Deum cognoscendi, at earn per pecca-
tum obnubilatam esse asseverat, ita ut revelatio supernaturalis homini moraliter 
necessaria evadat. Insuper revelatio maximum Dei beneficium est eo quod cogni-
tionem naturalem hominis longe superat. Sequitur expositio quid sit revelatio; 
quaenam sit duplex forma earn cognoscendi et transmittendi, scilicet praedicatio 
oralis Ecclesiae et Verbum Dei scriptum; addantur máxime essentialia de natura 
magisterii oralis et traditionis de natura Librorum Sacrorum, scilicet de eorumdem 
inspiratione et inerrantia, de unitate utriusque Testamenti, de Vetere Testamento 
(eius excellentia, habitudine ad Novum Testamentum quod praeparat et quo es-
sentialiter imperfectius est), de indole histórica narrationum Evangeliorum, de 
Ecclesiae habitudine ad S. Scripturam: relate ad interpretationem, ad scientiam 
biblicam, ad usum theologicum et pastoralem. 

Haec fere sunt puncta valde breviter tractanda, reducendo tractationem ad 
máxime fundamentalia, ad ea fere quae omnes homines de re scire oportet. Dico: 
« fere », ad innuendum, me non intendisse dare enumerationem completam nec 
excludere alia puncta quae forte item ad scopum intentum pertinere visa fuerint. 

Schematis longitudo non deberet maior esse quam quattuor vel ad summum 
quinqué paginae formae schematis actualis, quae est circiter media pars dicti decreti 
Concilii Tridentini de iustificatione. Haec longitudo momento quod hoc schema in 
Concilio inter tam multa occupat, omnino corresponderé videtur. Schema aliquod 
in quo res modo notatae exponuntur, Secretariae Generali, si opportunam videbitur, 
libenter tradam. 

Praeses Card. TISSERANT: Exc.mus secretarais Concilii aliquid vult 
dicere... Habebat aliquid dicendum de schedulis. 

Secretarius generalis: Tempus exhibitionis schedarum elapsum est! 

BEAT.MUS P. D. MAXIMUS IV SAIGH 
Patriarcha Antiochenus Melchitarum 

Venerables Peres, 

Qu'il me soit permis d'exprimer, au sujet du schema de constitution 
dogmatique de fontibus revelationis, un avis global, dicté surtout par 
des considerations pastorales et cecuméniques. 

Dans un concile cecuménique, le critére selon lequel on choisit les 
sujets á soumettre aux deliberation des Peres n'est pas celui de leur 
importance objective, mais de leur correlation avec la vie de PEglise. 
Aussi bien, le Saint-Pére a-t-il plus d'une fois souligné, et jusque dans 
son discours d'ouverture du Concile, qu'il souhaitait voir toutes les 
questions traitées sous l'angle pastoral. Or, je le demande, quel intérét 
actuel et pastoral y a-t-il pour le Concile á traiter de la question des 
sources de la Revelation sous Tangle restreint, négatif et polémique 
auquel on nous la propose? J e m'explique: 

1. On peut se demander d'abord dans quelle mesure ce schema 
de fontibus revelationis répond vraiment aux desks et vceux des évéques 
et universités catholiques. Le doute vient spontanément á l'esprit que 
ce texte aurait été établi plutót pour dirimer des questions entre écoles 
théologiques. II me semble que le concile cecuménique doit rester étran-
ger á ees querelles d'école. II me semble que le concile cecuménique doit 
rester Stranger a ees querelles d'écoles.1 

2. Quant au point precis de la doctrine de PEglise sur les sources 
de la Revelation, aucun danger ne menace vraiment l'Eglise. Nul besoin, 
done, de proceder á de nouvelles definitions de foi ou á des declarations 
dogmatiques qui risqueraient de raidir les positions traditionnelles ou 
d'arréter le développement harmonieux du dogme. En effet, certaines 
notions, comme celles qui concernent les rapports entre l'Ecriture et la 
Tradition, ou 1'interpretation de certains passages des livres de l'Ancien 
et du Nouveau Testament, font l'objet, depuis quelque années, de recher-
ches et de discussions approfondies entre spécialistes tant des sciences 
profanes positives que des sciences sacrées. Avons-nous aujourd'hui tous 
les elements nécessaires qui nous permettent de trancher, définitive-
ment, les débats en cours? Ces débats, á notre avis, ne sont pas encore 
parvenus á un point suffisant de maturation pour que l'on puisse im-
poser des solutions definitives. 

3 . Certaines parties du schema répétent, il est vrai, l'enseignement 

traditionnel de l'Eglise sur des points certains. Mais cet enseignement 
certain est presenté sous une forme plutót negative de condamnations 
et de polémiques. Or, ce n'est pas la repondré au désir du Pape et2 a 
l'expectative du peuple fidéle qui attend de nous un exposé serein, posi-
tif et riche de l'histoire de notre salut, pour alimenter la vie chré-
tienne. 

4 . Sur le plan cecuménique, on doit regretter que le schema ne 
s'efforce pas de preparer les voies á un dialogue ultérieur avec les autres 
chrétiens, mais au contraire de répéter les formules dépassées de la 
« Contre-Réforme » et de l'« Anti-Modernisme ». 

Pour toutes ees raisons, et sans vouloir entrer dans les details, je 
propose que le Concile renonce purement et simplement á l'examen 
et á l'adoption de ce schema. L'enseignement de l'Eglise sur ce point doit 
étre exposé d'une maniere positive et pastorale, et le champ doit rester 
ouvert aux recherches des spécialistes, parmi lesquels se trouvent des 
savants catholiques et des théologiens de grand renom, auxquels il est 
normal que l'Eglise fasse confiance. 

Venerables Fréres. La plus grande partie de cette premiere session 
du Concile s'est écoulée sans que les questions les plus vitales pour 
l'Eglise aient été abordées, en particulier celle de la constitution divine 
de l'Eglise. 

Le Premier Concile cecuménique du Vatican nous avait donné une 
vision partidle de l'Eglise, s'étant contenté de definir les prerogatives 
de son chef visible. Mais dans cette perspective, le corps de l'Eglise, 
c'est-á-dire la hiérarchie, le clergé et les fidéles, semblent se réduire aux 
proportions d'un nain démuni de ses puissances vitales. II convient done 
que les justes proportions soient rétablies entre la tete et le corps. Alors 
bien des vérités se dégageront et rendront plus acceptables pour les autres 
chrétiens les notions de primauté et d'infaillibilité qui, á la lumiére de 
cette vision complete de l'Eglise, retrouveront leur sens authentique. 
Aussi, qu'il me soit permis de réitérer ici ma demande pour que soient 
soumis le plus tót possible á ce venerable Concile les schemas de Ec­
clesia et de sacra Hierarchia. Aprés cette étude, qui doit étre, á notre 
avis, la piece maítresse du Concile — car d'elle dependent d'une ma­
niere ou d'une autre toutes les autres questions disciplinaires — , il 
me semble qu'il faudrait proceder á l'étude des questions pastorales et 
des questions sociales qui sont á l'ordre du jour, pour les intégrer dans 
le mouvement bienfaisant de l'Eglise. Tout le monde attend cela de 
nous. Dixi. 

In textu scripto tradito: 1 deest. 2 ou. 

peractae: 

Praesentes votantes 2 .215 
Maioritas duarum tertiarum partium est . . . 1.476 
Suffragium tulerunt Placet 2 .162 
Suffragium tulerunt Non placet 4 6 
Vota nulla 7 

Dixi. 

13 

EXC.MUS P. D. G A B R I E L MANEK 
Archiepiscopus Endehenus 

Venerabiles Patres Conciliares, 

Prae oculis habens finem a Summo Pontífice huic Concilio proposi­
tum, et huic fini comparans contentum et formam schematis huius, pre-
cationibus, studiis ac discussionibus nostris nunc subiecti, haec cum mo­
destia sed simul cum claritate observandum esse videntur nomine episco-
porum Indonesiae: 

Primum: Schema hoc ita displicere dicendum est, ut nisi funditus 
emendetur, aptum non esse considero, ut tractetur in Concilio Sancto 
nostro, sicut ex motivis pastoralibus quae modo exponet exc.mus D. prae­
ses Conferentiae episcoporum Indonesiae. Nunc autem praemittere volu-
mus motiva theologica quae sequuntur: 

a) in genere: 
1. Plura in hoc schemate habentur quae sunt superflua et quae mi­

nus apta sunt ut a Concilio Oecumenico decernantur. Vix enim transcen-
dunt modum quo haec materia in quocumque libro manuali tractari solet. 

2. Reprobat vel reprobare insinuat sententias nonnullas, ceteroquin 
minus exacte redditas, quae proponuntur ab auctoribus catholicis bonae 
famae. Iamvero Concilium, sequens exemplum Patrum Concilii Triden-
tini et Vaticani I , abstineat a catholicis condemnandis, nisi revera con-
stet eorum doctrinam fidei adversan, vel grave periculum creare. Si au­
tem tali condemnatione opus est, doctrina damnanda fideliter reddatur, 
et vera condemnationis ratio exacte indicetur. 

Praeses: Loquatur exc.mus secretarius generalis Concilii. 
Secretarias generalis: Communico omnibus Patribus schema de Ec­

clesia distributum iri vel exeunte hac hebdómada, vel próxima ineunte. 
Nunc communico, de mandato praesidentiae, exitum suffragationis 

3. Decretum hoc, ut iacet, nova obstacula creabit in colloquio cum 
christianis a nobis separatis, cum nulla habeatur ratio veritatis elemen-
torum quae apud eos forte inveniuntur. 

b) in specie: 

Schema hoc, praeter doctrinam elementarem, tria continet quae, 
relate ad doctrinam priorum Conciliorum et apud omnes admissam, 
nova sunt, scilicet: 

1 . Sancit sententiam quae Scripturam et Traditionem considerat 
tamquam duos fontes revelationis, quorum singuli partem tantum veri-
tatum revelatarum continent. Iamvero Concilium Tridentinum unum 
tantum fontem agnoscit, nempe Evangelium Iesu Christi, qui ad 
nos pervenit tamquam « verbum Dei scrip turn et traditum ».. . 2 Hos Pa-
tres sequamur, neve reprobemus sententias, quae his Conciliis bene con­
sonant. 

2 . Circa inspirationem Scripturae sancit aliquam sententiam schola-
sticam, quae ad summum est theologice certa, ideoque nobis non est 
canonizanda. 

3 . Tertia quaestio est de valore histórico Scripturae, praesertim Evan-
geliorum. Haec quaestio revera maximi et urgentis pro fide momenti 
est, quia facta et verba Christi sunt totius fidei fundamentum. Sed quae 
in schemate de ea re dicuntur, sunt superficialia et ambigua. Schema ... 3 

« illos damnat errores, quibus denegatur vel extenuatur, quovis modo et 
quavis causa, germana V e r i t a s histórica et obiectiva factorum vitae Do­
mini nostri Iesu Christi ». Quaestio autem praecise est, quaenam sit 
germana ventas histórica et obiectiva. Dum autem ii condemnantur, qui 
quovis modo et quavis causa historicitatem extenuant, arma praebentur 
integralistis qui omnem criticam inquisitionem accusant. Si, exempli 
gratia, quaero cur narra tio ultimae cenae differ at apud Marcum et apud 
Lucam, et si ex differentia concludo alterutrum non intendisse narrare 
nudum factum eo praecise modo quo fiebat, imperitis videbor extenuare 
veritatem harum narrationum historicam. 

4 . Praeter haec tria, alium schematis defectum animadverto. Sal­
tern septies in textu premitur, Scripturam legendam esse duce Magisterio 
ecclesiastico... 4 Iamvero verba saepius iterata obstupescunt. E contra, 
nihil explicite dicitur de relatione inversa, qua Magisterium credens se 
subicit Scripturae ac Traditioni, quae pro ipso etiam Magisterio sunt 
verbum Dei. Sicut monet enim Augustinus: « Verbi Dei... inanis est 
forinsecus praedicator, qui non est intus auditor... Vos enim estis audi­
tores verbi, nos praedicatores. Intus autem ubi nemo videt, omnes audi­
tores sumus ». . . 5 



CONGREGATIO GENERALIS XIX 57 

Secundum: Quapropter schema fundi tus emendandum est. In qua 
emendatione passim ratio habeatur scopi pastoralis, sicut praeses Con-
ferentiae nostrae exponet. Nova autem redactio complectatur haec: 

1. Iteretur deflnitio Concilii Vaticani I de Scriptura et Traditione... 6 

2. Agatur de habitudine inter Scripturam et Magisterium, et sta-
tuatur: a) quod Scriptura, cum sit conscripta Spiritu Sancto auctore in 
Ecclesia, plene intelligi nequit nisi in Ecclesia ab eodem Spiritu illumi-
nata; b) ita ut Ecclesiae Magisterio suprema competat auctoritas in Scrip­
tura au then tice interpretanda; c) quod autem simul, cum actus Ecclesiae 
docentis sit actus fidei divinae, Scriptura etiam relate ad Ecclesiam docen-
tem se habet tamquam verbum Dei cui credatur; d) ita ut Ecclesia docere 
non possit, quin submisse et credenter verbum Dei scriptum et traditum 
audiat. 

3 . De historicitate praesertim Evangeliorum agatur, ita ut: a) lau-
detur studium eorum, qui semper profundius scrutantur quaenam fuerit 
intentio discipulorum, qui Evangelia scribebant, ope etiam inquisitionis 
in rationem qua singuli libri sunt compositi; b) hortentur tamen ad cau-
telam, ne hoc conamine fides historiae ruat. Memores nempe sint quod 
evangelistae, licet quadam libértate — in unoquoque casu statuenda — 
usi sint in narrandis et componendis factis evangelicis, reverá tamen in­
tentionem habuerint annuntiandi quae « coepit Iesus faceré et docere ».. . 7 

Haec nomine omnium episcoporum nationis Indonesiae, quorum sub-
scriptiones subiunguntur. Dixi. 

In textu scripto tradito: 1 (Conc. Trid., Denz. 783). 2 (cf. Conc. Vat. I, 
Denz. 1792). 3 (n. 21 , pag. 17, lin. 22 ss.). 4 (n. 6, pag. 11; n. 13, pag. 13, 
lin. 33 ; n. 17, pag. 16, lin. 13; n. 26, pag. 20, lin. 4 ; n. 27, pag. 20, linn. 19, 27, 30; 
n. 28, pag. 20, lin. 37, pag. 21 , lin. 15). 5 Augustinus, Sermo 179, 1 et 7; PL 
38, 966, 970). 6 (Denz. 1787 vel potius 1792). 7 [Act. 1, 1). 

\_Subsignatt] N. Schneiders, arch, de Makassar; A. Djajasepoetra, arch. Dja-
kartanus; J . Soudant, coad. Palembang; lac. Romeijn, ep. Samarindaensis; P. Arntz, 
ep. Bandungensis; W. Demarteau, ep. Bandjarmasin; Paul Sani, ep. Denpasar; 
A. Hermelink, ep. Tandjung-Karang; Tarcisius van Valenberg, ep. tit. Com-
bensis; W. Sillekens, ep. Ketapangensis; H. van der Burgt, arch. Pontiana-
kensis; A. Soegijapranata, arch, de Semarang; N. Geise, ep. Bogor; W. Schoema-
ker, ep. Purwokerto; R. Staverman, vie. ap. Hollandiae; A. Thijssen, ep. Laran-
tuka; Th. v. d. Tillaert, ep. Atambua; L. v. Kessel, ep. Sintang; Wilhelm van 
Bekkum, ep. Ruteng. 

14 

EXC.MUS P. D. ALBERTOS SOEGIJAPRANATA 

Archiepiscopus Semarangensis 

Venerabiles Patres Conciliares, et fratres Observatores in Christo 
carissimi, 

Relate ad schemata constitutionum dogmática, omni qua par est mo­
destia, has observátiones vobis Patribus proponere velim nomine epi­
scoporum Indonesiae. 

In examinando illa schemata in genere, quaerendum puto, utrum 
quae ibi proponuntur revera apta sint, ut a Magisterio Ecclesiae fideli-
bus tenenda decernantur, ita ut reapse obtineatur scopus pastoralis Con­
cilii, iuxta mentem Summi Pontificis feliciter regnantis. 

Scopus autem huius Concilii, ni fallor, hie est: 
1. Conservare et promoveré fidem apud fideles huius saeculi, qui 

ubique terrarum dispersi inter se differunt natione, cultura, consuetu-
dinibus, modo cogitandi et sentiendi, vitae conditionibus, sed qui eius-
dem fidei, spei et caritatis vinculo uniuntur. Inter eos quoque requi-
rendi sunt apostoli laici, huic aetati prorsus necessarii. 

2. Renovare vitam et confortare testimonium fidelium in mundo 
hodierno viventium, una cum proximis, qui alias aliasque religiones et 
ideologias profitentur, sed constituere intendunt internationalem quam-
dam unitatem socialem et oeconomicam; qui tot tantisque vitae moder-
nae problematibus et anxietatibus coagitantur, quorum solutionem per-
multi vix aut ne vix quidem inveniunt. 

3 . Adaptare modum proponendi doctrinam christianam ad exigentias 
huius saeculi1 quae est aetas progressus scientifici, at etiam aetas athei-
smi et materialismi, aetas areligiositatis et decadentiae moralis, aetas in 
qua viget spiritus anthropocentricus, qui vitam hominum personalem, 
familiarem et socialem profanare conatur. Saepissime qua de re 2 pu-
blice sermo fit de iuribus hominis, rarissime tantum de eius obliga tioni-
bus. Est tamen etiam aetas in qua multi, minime progressu technico-
scientifico contenti, ad veram personalitatis suae perfectionem tendunt, 
atque ita intimo cordis ipsum Deum quaerunt. 

Quamobrem Evangelium Christi ita eis annuntietur oportet, ut solu­
tionem afierre pateat huic problemati quo laborant. 

Propterea, enixe commendamus ut schemata dogmática diligenter 
examinentur, et fundi tus emenden tur, ita ut revera et efficaciter conse-
quantur scopum huius Concilii pastoralem. 

Proinde illae tantum veritates dogmaticae in decretis tractentur quae 
magni omnino sunt momenti, in praesentis vitae conditionibus, omissis 
iis, de quibus inter theologos adhuc disputatur; adeo ut quae in nostra 
religione sunt principaliora, fidelibus revera appareant ut principaliora, 
reliquis anteponenda. 

Insuper illae veritates exprimantur nervose ac succose, modo posi­
tivo, claro et concreto, necessitatibus pastoralibus actualibus accom­
modate. 

In schematibus dogmaticis proponuntur quidem quaedam de reve-
latione, de cognitione Dei, de homine, eiusque relatione cum Deo, cum 
proximo, cum universo; de Christo Redemptore et de Ecclesia, de or­
dine morali. 

Sed sincere et diligenter quaerendum est, utrum quae ibi proponun­
tur et modus quo proponuntur, revera conducant ad scopum huius 
Concilii pastoralem. Dixi. 

In textu scripto tradito: 1 temporis. 2 deest. 
\_Subsignati etiam"] N. Geise, ep. Bogor; lac. Romeijn, ep. Samarindaen-

sis; A. Hermelink, ep. Tandjungkarang; N. Schneiders, arch, de Makassar; Tarci-
sio van Valenberg, ep. tit. Combensis; Ant. A. O. Carm. ep. de Malang; A. van 
den Hurk, arch. Medanensis; Grimm, ep. Tsinceuvensis; I. Soudant, coad. Palem-
bang; G. Manek, arch. Endehensis; H. van der Burgt, arch. Pontianakensis; A. 
Djajasepoetra, arch. Djakartanus; J . Klooster, ep. de Surabaja; G. W. Sillekens, 
ep. Ketapangensis; Gulielmus van Bekkum, ep. Ruteng; A. Thijssen, ep. Larantu-
ka; L. v. Kessel, ep. Sintang; P. Arntz, ep. Bandungensis; Th. v. d. Tillaert, ep. 
Atambua; Paul Sani, ep. Denpasar; N. v. d. Westen, ep. Pangkalpinang; N. Ver-
hoeven, ep. Manadoensis; J . Grent, ep. Amboina; W. Schoemaker, ep. Purwokerto. 

15 

EXC.MUS P. D . CASIMIRUS M O R C I L L O GONZALEZ 
Archiepiscopus Caesaraugustanus 

Venerabiles Patres, Observatores dilectissimi, 

Quamplurimi episcopi, mecum subsignati, adhaerent desideriis et 
votis eorum omnium qui hucusque locuti sunt, ut scilicet dialogus, quern 
nunc incipimus, quam prosperrime et feliciter ad exitum perducatur. Ut 
vero quae omnes pari affectu cupimus, fieri possint, liceat mihi quae­
dam, animo sereno, proloqui. 

1. Hodie aggredimur colloquium de Sacris Litteris et de Traditione. 
Sed qua ratione et qua via disceptaturi sumus? Sequentesne ea quae in 

schemate commissio nobis obtulit, an sequentes ea quae a quibusdam 
forsitan offerantur? 

Nemo est qui non videat hie agi de re, de qua his nostris diebus di-
sputatum est aestu quodam et nimia animorum affectione, immo pas-
sione interdum, ut dicimus, coetus et scholae. Schema ipsum, a com-
missione propositum, ita potissimum nonnulli incusant tamquam certam 
scholam repraesentet, sicut alias scholas repraesentarent dicendum alia 
schemata quae privatim inter Patres conciliares circumcurrunt. 

Ergo nos omnes valide et considerate incubuimus in quaestionem 
quam hisce diebus tractaturi sumus. Itaque in votis habet Hispaniarum 
episcopatus, ut colloquium conciliare sequatur schema a commissione 
oblatum. Sunt certe in eo quaedam quae vel structura, vel stylo, vel doc­
trina in melius reforman possunt, quae proinde omnia ansam praebent 
ut, amice colloquendo, perficiantur. 

2. Schema commissionis reiciendum praedicaretur, quia gravibus 
eisque generalibus defectibus inquinetur. Quibus alia addantur vitia 
concreta et particularia cuiusdam momenti. 

Licet vera essent omnia haec, non ideo liceret respuere integrum 
schema, in quo multa alia insunt quae prodesse possunt, tam in genera-
lioribus quam in concretioribus. Temperare vinum oppositionis bonum 
est. Non enim omnia quae obici videntur vera sunt. 

Circa generaliores defectus, qui schemati opponi videntur, nonnulla 
animadvertere liceat: 

a) Si diceretur schema spiritu partium confectum fuisse, statim 
asserendum esset quomodo elucubratum atque approbatum fuit a diver-
sarum tendentiarum membris, ex diversis quoque academiis selectis. Et 
etiamsi in singularibus quibusdam, iisque gravibus, non omnino respon-
det menti uniuscuiusque membri commissionis adprobantis, nihilomi-
nus hoc potest suffragiis quodammodo emendan.1 

b) Dicet forsitan quis schema non habere stylum et modum con-
ciliarem, et frequenter magis sapere scholam quam conventum synoda-
lem. Sit sane; sed quoad partem. Nam dictio technica theologica non 
potest non sermonem conciliarem efformare; ut videri est admodum in 
Synodo Tridentina. Huic denique loquendi modo temper amentum addi 
posset, quin schema ex integro reiciatur. 

c) Absunt insuper in schemate stylus et cura pastoralis? Neque 
hoc omnino verum est. Schema non intendit concionare, quod facilius 
est. In secessu spirituali et in sermone uti possunt faciliori modo verbis 
non ita castigatis. Schema proponitur ut, eo ipso, perspicuo modo do-
ceatur. Schematibus doctrinalibus, sicut schemate de quo est sermo, 
Veritas exprimitur? Nunc vero, qui veritatem exprimere intendit, pasto-

ralem curam exercet. Veritas enim, teste Domino, liberabit nos. Suntne 
pastorales, fidei propositio, fidei expositio, fidei defensio? Ubinam fini-
retur sine clara et praecisa propositione veritatis? Clara Veritas, non 
vero propositiones vagae, ad salutem perducunt. Primus pastoralis labor 
est semper praedicatio veritatis. 

At non tantum manifestatur pastoralis stylus schematis in propo­
sitione veritatis, claris et non indeterminatis verbis. Ad pastoralem in-
super directe spectant quae de lectione sacrarum Scripturarum dicuntur 
in nn. 26-27, et quae de relationibus inter exegesim et theologiam, in 
nn. 28 et 2 9 . 

Stylus insuper pastoralis nostri schematis sine dubio perficiendus erit 
additione prooemii adaequati quod desideratur et sine dubio suo tem­
pore proponetur. 

d) Tandem, schema de quo quis dubitare potest an spiritum ha-
beat oecumenicum vel non, vero spiritu oecumenico redolet. Unio in 
caritate fundatur et caritate perficitur. Et homines per caritatem facilius 
uniuntur in veritate. Schema vero conatur veri ta tern catholicam cum 
claritate exprimere. Quod intendit, digne et dilucide declarat. Ambigui-
tate ludere, et lenocinio 3 sermonis fratres separates allicere, grave pe-
riculum absque dubio erit. Si quo tempore, ad quod perveniendum erit 
— et utinam cito perveniatur — sermo in ambiguitate prolate diluci-
dandus fuerit: vel in sensu catholico fieret, a fratre separa to non ad-
misso, et haberemus ipsius attractionem dolo factam; vel fieret in sensu 
acatholico, et haberetur fidei catholicae naufragium. Oecumenismus ergo 
in schemate, formula divi Pauli intelligitur: « caritas in veritate ». 

Veniam nunc denique ad quosdam defectus particulares alicuius 
momenti. 

E t imprimis propositio secundum quam Traditio continet veritates 
revelatas nullo modo in Scriptura contentas. Qua doctrina, si definiatur, 
damnaretur sententia, quae, aequa libértate, inter catholicos docetur; 
et hoc verum est. Unde oporteret ut propositio ista emendatione man-
daretur. 

Secundo, agitur tantum de alia deficientia in exegeseos disciplina. 
Schema, ex pontificiis locutionibus, ea potissimum adducit quae strictio-
ribus favent; omissa mentione de his quae, cum sint quoque pontificia, 
ampliorem viam protendunt. Si haec vera sunt, corrigenda venient; et 
documenta utriusque generis proponentur. 

Dicam compendio: pro nobis, Hispaniarum episcopis, schema com-
missionis validum praebet fundamentum colloquendi. Ope vero amica-
bilis colloquii, nonnulla in eo et corrigenda et perficienda sunt. Nobis 
hoc longe melius videtur quam quod alia schemata recipiamus, quae 

necessario festinanter et sine debita maturatione pararentur, simul ac 
sub pressione unius alteriusve tendentiae et circumstantiarum* Dixi. 

In textu scripto tradito: 1 elucidari. 2 persequitur. 3 blandimentis. 
4 deest. 

\Subsignati etiam] Fernandus card. Quiroga, arch. Compostellanus; Ioseph 
M. card. Bueno y Monreal, arch. Hispalensis; Beniamin card, de Arriba y Castro, 
arch, de Tarragona; Ludovicus, arch. Sion, vicarius castrensis; Leopoldus, pa-
triarcha Ind. Occid., ep. Matritensis; José, arzobispo de Valladolid; Vincentius 
Enrique y Tarancón, ep. Celsonensis; Rafael, arch. Granad.; Luciano, arzobispo de 
Burgos; Aurelius, ep. Illerdensis; Gregorius Modrego, arch. Barcinonensis; Fran-
ciscus Barbado, ep. Salmanticensis; Tomás, obpo de Cadiz-Ceuta; Innocentius, ep. 
Conchensis; Emmanuel, ep. Dertosensis; Eduardus Martinez, ep. Zamorensis; Da­
niel Llórente y Federico, ep. Segobiensis; Alfonsus Rodenas, ep. Almeriensis; 
Iosephus Souto, ep. Palentinus; Raymundus Sanahuja, ep. Carthaginensis (in Hisp.); 
Petrus, ep. Huelvensis; Hyacinthus Argaya, ep. Mindoniensis; Sanctus, ep. Abu-
lensis; Raymundus Iglesias Navarri, ep. Urgellensis; Rafael Alvarez Lara, ep. Gua-
dicensis; Ioannes Petrus Zarranz, ep. Placentin. in Hisp.; Abilius del Campo, 
ep. Calaguritanus; Emmanuel Fernandez-Conde, ob. de Córdoba; Felix, ep. Gien-
nensis; Iosephus Pont, ep. Segobriensis-Castellionensis; Iacobus Flores, ep. Bar-
bastrensis; Marcellus, ep. Asturicensis; Ángelus, ep. Auriensis in Hispania; Satur-
ninus, ep. Oxomensis-Sorianus; Paulus, ep. Oriolensis-Lucentinus; Laurentius, ep. 
Seguntinus-Guadalajarensis; Aloysius Almarcha, ep. Legionensis; Dorotheus, ep. 
Castabalensis; Manuel, obispo de Coria-Cáceres; Fr. Matías Sola, obispo tit. de 
Colofón; Federico Melendro S. J . , Arz. de Anking (China); Jaime Font, obispo de 
San Sebastian; Ángel, obispo de Málaga; Iosephus Bascuñana, ep. Civitatensis; 
José, obispo de Tuy-Vigo; Ángelus Riesco, ep. Limisensis; Ioannes Ricote, ep. 
Miletopolitanus; Ángelus Hidalgo Ibañez, ep. Jacensis. 

Praeses card. TISSERANT: Forse id non est necessarium dicere: mo-
tio, de qua suffragia collecta sunt, approbata est. Nunc reponatur Evan-
gelium. 

[Intervallum]. 
Secretarius generalis: Crastina celebrabitur Sacrum Consistorium, 

ad quod omnes Patres humanissime invitantur. Consistorium incipiet 
hora nona cum dimidio. Distribuetur Patribus folium ad suffragium fe-
rendum de canonizatione Beatorum. Omnes Patres suffragium ferent si­
gnando: Placet, vel Non placet. Dixi. 

